
Сифте гаф

Ассаламу алейкум,  гьуьрметлу 
зияратчи! Къуй Аллагь ди  ваз, ви 
хизанриз ва мукьва-кьилийриз Вичин 
няметар ва Мергьяматлувал  гурай! Къуй 
Аллагьди  ваз Исламдин вад  лагьай 
дестек тир гьаж ва умра кьилиз акъуддай 
ахьтин къаст ва къуват гурай хьи, герек 
Аллагьди  абур Вичи кьабулдайвал.

Гьаж-им Исламдин вад  лагьай 
дестек я, адан рехъни пара четинди 
я.  Им мусурмандин имандин къуват, 
адан диндиз вафалувал, адан ахлакь 
ахтармишзавай чка я.

Иблис Аллагь ди  Вичиз аси хьана 
лугьуз негь авурдалай инихъ ада 
(иблисди) Адаман  несилдихъ галаз 
мидявал  ийизва ва ам дуьз рекьелай 
алудиз чалишмиш жезва.  Иблисди акъваз 
тавуна мусурманри Эхиратда хийир авай 
кIвалахар тавун патал  чалишмишвал  
ийизва.

Гьаж ва умра тамамарунай кхьизвай 
сувабрин дережадин кьадар чир хьуниз 
килигна иблис зияратчийрин арада 
абурун зиярат Аллагь ди  кьабул  тавун 
патал  гъулгъула тваз чалишмиш жезва.  

Инсандин лап пехъи душман тир 
иблисдин таъсирдик акатна гьаждилай 
гъилер ичIиз хкведалди, ша чна агъадихъ 
ганвай къайдайрал  амал  ийин.

ЧIехибуруз гьуьрмет ва гъвечIибуруз 
регьим авун - им Пайгъамбардин  
суннадай я, вучиз лагьайтIа ада лагьанва: 
«ЧIехибуруз гьуьрмет ва гъвечIибуруз 
регьим тийизвайди зи умматдай туш».

Неинки рекье авайла, гьакIни 
Мединадани Меккеда, Минадани 
Арафатда авайлани рекьин юлдашар 
патал  регьимлу хьун ва абурун хесетар ва 
къилихар сабурдивди эхи авун важиблу 
я.  Юлдашдикай авай хъел  акъвазариз 
тежедайла, и кар себеб яз арадал  къведай 
Аллагь дин  ажугъ рикIел  гъана кIанда.  
Чи пис къилих чи гьаж кьабул  тавунин 
себеб хьун мумкин я.

РикIел  хуьх,  Гьарамдин берекатлу 
чилел  гьар  са хъсан ва я пис кар виш 
агъзур сеферда зарб жезва.  Гьа ихьтин 
сувабарни гунагьар ийизвай ниятрайни 
къведа.

Меккедиз ва я Мединадиз атайла, 
зияратчийриз гостиницада нумраяр 
гузва.  Ша чна гьаждин тешкилатчийри 
чаз чи чкаяр къалурдалди сабур ийин.  
Гьа икI чна маса зияратчийризни куьмек 
гуда.  Эгер чна Аллагь   патал  ихьтин 
сабур авуртIа, ам чи гьаж кьабулунин 
себеб хьун мумкин я.  Кьабулай гьаждай 
лагьайтIа, Аллагьди  гузвай пишкеш 
анжах Женнет я.

Гьаж - им чун Аллагьдин  разивилив  
мукьва ийизвай Исламдин вад  лагьай 
шартI я.  Им курортдиз физвай мисал  
туш, шартIарни ина курортдинбур туш.  
Эгер чун ксузвай чкадин дарвални 
зегьемвал  бегенмиш тахьана чна къулай 
шартIар  истемишзаватIа, чун шайтIандин 
гуьгъуьналлаз физва.  Ша чна чун 
эхиратда ксудай чка рикIел  гъин-са 
юкI гьяркьуьвал  алай, месин чкадал-
чил, хъуьцуьган-къван ва юлдашни-
чи крар (хъсан ва писбур) тир сур.  Чаз 
гьажди чи сурун лакьан и кьил  а кьил  
авачир Женнетдин багълариз ва я цIай 
авай кIамуз элкъуьрдай мумкинвал  гузва.  
Вуч хкядатIа-чи гъиле ава.

Гьаждин вахтунда Меккедиз гьа 
са вахтунда дуьньядин вири пипIерай 

миллионралди зияратчияр кIватI жезва.  
Абурал  гзафбурал  Гьарамдин патавай 
мугьманханаяр гьалтзавач, абур гзаф 
багьани я.  Гзаф зияратчияр Гьарамдиз 
кIвачи- кIвачи финиз мажбур жезва, са 
бязибуру багьа таксияр кьазва, са кьадар 
пулар серфзава.  Гьа ихьтин гьалар 
Меккедай Минадиз, анай Арафатдиз, 
ахпа Муздалифадиз фидайлани аквада.  
Са бязи вахтара яргъалди автобусар 
гуьзлемишуниз мажбур жезва.  Виш 
агъзурралди зияратчияр гьа са вахтунда 
са чкадай масаниз кIвачи- кIвачи физва.  
Ихьтин четин гьалара, сабур квахьдайла, 
Къияматдин юкъуз Арасат майдандал  
акъваздайди анай СиратIал  муькъвелай 
ракъурдайди рикIел  гъана кIанда.  Ана 
чаз я такси, я къулай шартIар  авай 
автобусар теклифдай са касни жедач.  
Анжах чи хийирлу крари, хуш къилихри, 
масадалай гъил  къачуни ва маса хъсан 
ерийри чаз а муькъвелай фена Женнет 
къазанмишдай мумкинвал  гуда.

РикIел  хуьн лазим я, мугьманханайрин 
нумраяр ва палаткаяр а чкайрин 
къиметни ганвай талукь кьадардин 
инсанар патал  я.  Шариатдини чаз 
масадан чкаяр ва талукь кьадардилай 

гзаф чка кьун къадагъа ийизва.  Им 
чарадан эменни вичиз кьун ва гьа чун 
хьтин зияратчийриз зулум авун лагьай 
чIал  я.  Аллагьди  Вичиз акси яз авур 
гунагьрилай гъил  къачуда, амма масадан 
эменни жуваз кьунилай, инсанриз зулумар 
авунилай-ваъ, та гьа инсанри чпи гъил  
къачудалди.  Къияматдин юкъуз Аллагьди 
 чавай чи вири хъсан крар вахчуна, чна 
адалатсузвал  авурбурув вахкуда.  Эгер 
чахъ хийирлу са карни тахьайтIа, абурун 
гунагьар чав вахкана чун Жегьеннемдиз 
рекье твада.

Къуй Аллагь ди  чаз, гьуьрметлу 
зияратчияр, жуван нефсиниз дурум гана 
гьаж акI кьиле тухудай мумкинвал  гурай 
хьи, Аллагь ди  ам чавай кьабулдайвал.

بسم الله الرحّمن الرحّيم
الحمد لله والصلاة والسلام على رسول الله

ГЬАЖДИКАЙ КУЬРЕЛДИ

Ибрагьим пайгъамбарди  Кябе 
эцигна куьтягьайла, Аллагьди  адаз 
инсанриз иниз зияратдиз эвер гун 
буйругъна.  Ибрагьима  лагьана: «Я зун 
халкь авур Халикь! За эвер гуда.  Абуруз 
зи ван къведани мегер?» Аллагьди  
жаваб гана: «Вуна эвер це.  Ви ван За 
абурал  агакьарда».  Ахпа Ибрагьима , 
Халикьдин буйругъ кьилиз акъудун яз, 
эвер гуз башламишна: «Эй инсанар! Куь 
Реббиди куь хиве зиярат-гьаж авунин 
буржи тунва, куьне зиярат ая».  Аллагьдин 
кьадардалди адан ван атайбурун руьгьери 
«Лаббайка» («Зун муьтIуьгъ я ва жуван 
Халикьдиз къуллугъиз гьазур я») лагьана 
жаваб гана.  Шумуд  сеферда руьгьди 
«Лаббайка» лугьуз и эвер гуниз жаваб 
ганатIа, гьакьван сеферда инсанди вичин 
уьмуьрда гьажни тамамарда.

Гьаж авунин лайихлувилер

Гьаж, гьам чIехиди, гьам гъвечIиди 
(умра), Исламдин вад  дестекрикай 

сад  я.  Гьар са азад  тир, акьул  балугъ 
хьанвай, вичихъ бедендин (физический) 
ва мал-девлетдин мумкинвал  авай 
мусурмандиз вичин уьмуьрда са сеферда 
хьайитIани гьаждал  фин ферз я.  
Мугьаммад  Пайгъамбарди  лагьанва: 
«Бедендинни мал- девлетдин мумкинвал  
аваз гьаждал  тефена кьейи кас чувуд  ва 
я хашпара яз кьин мумкин я».  И гьадисди 
чаз ахьтин кас имансузди яз кьиникьин 
хаталувиликай хабар гузва.  

Гьаждин  лайихлувилерикай  
рахадайла, Мугьаммад  Пайгъамбарди 
лагьанва: «Аллагьди  кьабулай гьаждай 
пишкеш Женнет я».  ГьакIни Аллагьдин 
Пайгъамбарди  лагьанва: «Вуж 
Кябедал  зияратдал  фейитIа, ам вичин 
дидеди хайи гьа сифте юкъуз хьиз вири 
гунагьрикай михьи жеда».  Мадни чи багьа 
Пайгъамбардин  гьадис ава: «Гьаждални 
умрадал  физвайбур Аллагьдин  
мугьманар я.  Абуру вуч тIалабайтIани Ада 
гьам гуда, абурун туба кьабулда ва абурун 
гунагьрилай гъил  къачуда.  Ада абурун 

ялварар кьабулда ва тIалабунар кьилиз 
акъудда».  Пайгъамбардин  асгьаб Умар 
ибн аль-ХатIтIаба лугьузва: «Аллагьди  
вири зияратчийрин ва гьакIни абуру Зуль-
гьиджа, Мугьаррам, Сафар варцарин ва 
Раббиу -ль- авваль вацран сифтегьан къад  
юкъуз нин патахъай тIалабайтIа, гьабурун 
гунагьрилай гъил  къачуда».

Гьаждал физ гьазур хьун

Гьаждал  физ гьазур хьанвай 
касди адан гьайбатлувиликай 

фикир авуна кIанда ва арадал  къведай 
четинвилер эх ийиз гьазур хьана кIанда.  
Гьажди инсандиз ам са юкъуз гьич 
хабарни кьун тавуна яргъал  рекьиз-
эхиратдиз фидайди рикIел  гъизва.  
Аллагьди  кьабулай гьажди лагьайтIа, 
чаз а эхиратдин рехъ кьезиларда.  Гьаниз 
килигна, рекьиз экъечIдалди зияратчиди 
вичин гунагьрикай туба авуна кIанда.  
Мукьва- кьилийриз, къуни -къуншийриз, 
чир- хчирриз сагърай лугьудайла, 
абурувай багъишламишун тIалабун ва, 
эгер  мумкинвал  аваз хьайитIа, абурув 
жувал  алай вири буржар вахкун хъсан 
я.  Эгер гьаждал  физвайдаз хизан, диде  - 

буба аватIа, абуруз вич хкведалди игьтияж 
авай вири шейэр туна фин адан буржи 
я.  Рекьиз экъечIдайла, Шариатди гьалал  
авунвай, жуван рекьин юлдашриз куьмек 
гун патал  бес кьадардин такьатар къачун 
лазим я.  Вучиз лагьайтIа гьаждин рекье 
харж авур са манатдай агъзур сеферда 
гзаф сувабар кхьизва.  ГьакIни жуваз 
рекьин юлдашар Аллагьдикай  кичIе 
инсанрикай хкягъун меслят къалурзава.

Рекьиз экъечIунин эдебар

КIваляй экъечIдалди кьве ракаатдин 
капI авун хъсан я.  Сад  лагьай 

ракаатда «Аль-ФатихIа» сурадилай 
кьулухъ «Аль-Кафирун», кьвед  лагьай 
ракаатдани «Аль-Ихлас» сураяр кIелда.  
КпIунилай гуьгъуьниз Аллагьдивай  
гьаждал  фидайла рекьин четинвилериз 
дурум гудай, рекьин юлдашрив 
сабурлувилелди эгечIдай къуватар, жув 
патал  сабурлувал  ва хизан патал  ам 
элкъвена хкведалди сагъ саламатвал  
тIалабда.

Гьаж-им инсандин ахлакь ва имандин 
деринвал  ахтармишзавай рехъ я.  Гьаниз 
килигна юлдашрихъ галаз къал- макъал  

авун эсиллагь виже къведач, абурухъ галаз 
сабурлу ва абурулай рази хьана кIанда.  
Неинки кIвале, гьакIни рекье вири суннат 
ва ратибат- кпIар  авунин чарасузвал  
рикIелай алудна кIандач, вучиз лагьайтIа, 
и кардай къвезвай сувабрин кьадар ферз 
тушир гьаждай къвезвай сувабрилайни 
гзаф хьун мумкин я.

Гьаж низ ферз яз къалурнава

Гьаж (умра) гьар  са азад, сагълам 
тир ва акьул  балугъ хьанвай, 

вичихъ бедендин (физический) ва мал-
девлетдин мумкинвал  авай мусурманди 
вичин уьмуьрда са сеферда хьайитIани 
кьилиз акъудна кIанзавай ферз я.  

Эгер мал -девлет авай мусурмандивай 
сагъсузвал  ва яшар себеб яз гьаждал  физ 
жезвачтIа, ада и кар жуван жибиндай 
харжияр авуна маса мусурмандал  
тапшурмишна кIанда.

Чан алай инсандин паталай гьаж ва 
я умра авун патал  адан вичин ихтияр 
лазим къведа.  Кьенвай касдин паталай 
гьаж ва умра са шартIни авачиз гьи 
мусурмандивай хьайитIани ийиз жеда.

Масадан паталай гьаждал  физ анжах 

вичин хиве авай ферз гьаж кьилиз 
акъуднавай касдивай жеда.

Дишегьлидивай сад  лагьай сеферда 
гьаждал  гьа вич хьтин дишегьлийрин 
группадихъ галаз физ жеда.  Кьвед  лагьай 
сеферда адаз гьаждал  анжах магьрам 
(гъуьл  ва я талукь мукьва -кьили) галаз 
фидай ихтияр ава.

Мумкинвал  аваз -аваз ферз гьаж 
кьиле тухун тавуна кьенвай мусурмандин 
паталай гьаж ада тунвай эменнидихъ 
ийида.

Гьаждиз ва умрадиз гьахьунин 
вахт

ЧIехи гьаж авун патал  игьрамдиз 
гьахьунин гьал  Шавваль вацра 

алукьзава ва Зу-ль-гьиджа вацран цIуд  
лагьай йикъан экуьн сегьер малум 
жедалди давам жезва.  Нагагь и вахт 
алукьдалди зияратчидивай ният ийиз 
хьанвачтIа, адавай гьаж и йисуз ийиз 
жедач.  Умра йисан кьиляй кьилиз гьи 
вахтунда авуртIани жеда.

Гьаждиз ва умрадиз гьахьзавай чка

Гьаждин ва умрадин адетар 
кьиле тухун патахъай ният авун 

патал  тайин тир чка-микъат кIанда.  
Дагъустандин зияратчияр патал  микъат 
Мединада ава ва адаз Зу-ль-Гьулайфа 
лугьузва.

Гьаждилай кьулухъ умрадиз гьахьун 
патал  тайин тир микъат авач, гьарамдин 
сергьятрай экъечIун бес жезва.

Амма умра авун патал  ният 
виридалайни хъсанбур яз гьисабзавай 
пуд  чкадикай сана авуртIа жезва: 
Гьудайбиятда, Жиранатда я туш хьи, пуд  
микъатдикай виридалайни машгьурди 
тир Тан’имда, Пайгъамбардин  паб тир 
Айшадин мискIин авай чкада.

Гьаждин кьилин дестекар-рукну

Гьаж ругуд  кьилин дестекдикай-
рукнуйрикай ибарат я.  Абур 

кьилиз акъуд  тавуртIа, гьаж кьиле 
тухванвайдай гьисабзавач (и дестекар 
гъвечIи гьаж ( умра) патални Арафат алай 
чкадал  акъвазун квачиз кьилинбур яз 
гьисабзава);

Гьаждин рукнуяр кьиле тухун 
патахъай игьрамдиз гьахьун патал  ният 
авун;
Зу-ль-гьиджа вацран кIуьд  лагьай 

йикъан нисинилай кьулухъ Арафат 
лугьудай чкадал  акъвазун;
Арафат лугьудай чкадилай 

хтайдалай кьулухъ тIавафу-ль-ифаза 
авун; 
Кьилин чIарар атIун ва я кьил  

тун;
Сафа ва Марва гуьнейрин арада 

са’ю(зверун) авун;
И адетар са къайда хвена, галай-

галайвал  тамамарун.

Гьаждин чарасуз кьиле тухвана 
кIанзавай важиб адетар

Кьилин дестекар тир рукнудилай 
алатайла, гьаждик чарасуз кьиле 

тухвана кIанзавай вад  важиб ава, абур 
нагагь кьиле тухун тавуртIа, гьаж чIур  
жезва лагьай чIал  туш, амма идай жерме 
къвезва:
Гьаждин адетар кьилиз акъудун 

патал  тайин тир чкадал  -  микъатдал  
игьрамдин гьалда хьун;

Зу-ль-гьиджа вацран цIуд  лагьай 
йиф Муздалифа лугьудай чкада акъудун;
Зу-ль-гьиджа вацран цIуд  лагьай 

йикъалай гатIумна Мина тIвар  алай чкада 
пуд  йиф акъудун;
Мина тIвар алай чкада тайин тир 

чкайриз -жамаратдиз къванер гадарун;
Меккадай экъечIдалди эхиримжи 

тIаваф (тIавафу-ль-вада’-сагърай
тIаваф) авун.

Нагагь зияратчиди и винидихъ 
къейднавай важибар кьилиз акъуд  
тавуртIа, ада Меккада жерме яз къурбанд  
авуна кIанда.  Нагагь икI ийидай такьат 
адахъ авачтIа, цIуд  йикъан къене сивер 
хуьн лазим я: пуд  юкъуз Меккада ва амай 
ирид  юкъузни вичин ватандиз хтайла.

Гьаж ва умра ийидай къайдаяр

Гьаж ва умра пуд  къайдада ийиз 
жеда.  Ифрад - Шавваль варз 

алукьайдалай кьулухъ зияратчиди 
микъатдал  гьаждиз гьахьун патахъай 
ният ийизва.

Таматту’-зияратчиди умрадин 
адетар кьилиз акъудунин гьакъиндай 
микъатдал  Шаввалдин варз алукьайдалай 

кьулухъ ният ийизва, амма гьаждин 
адетар кьилиз акъудунин патахъай ният 
ада Меккада ийизва.

Къиран-зияратчиди гьаждиз ва 
умрадиз гьахьун патахъай абур са 
игьрамда сад  авуналди Шаввалдин варз 
алукьайдалай кьулухъ микъатдал  ният 
ийизва.

Гьаж ва умра эхиримжи кьве 
къайдада авуртIа, жерме къвезва, гьикI 
хьи, ам ахъаяй важиб хьиз кьабулзава: 
Меккада къурбанд  авун, нагагь икI 
жезвачтIа, цIуд  юкъуз сив хвена кIанда, 
пуд  юкъуз Меккада ва амай ирид  юкъуз 
жуван ватандиз хтайла,  гьана.  Нагагь 
таматту’дин къайдада умра авур зияратчи 
вичин микъатдал  хтайтIа, гьаждин адетриз 
гьахьун патал, я туш хьи, и кар патал  
ам Гьарамдин сергьятрай экъечIайтIа, 
Меккедиз виридалайни мукьва тир кьван 
микъат авай чкадал, ам и жерме гуникай 
хкудзава.

Винидихъ къейд  авурбурукай имам 
Шафиидин мазгьабдалди виридалайни 
кваз кьазвай ва вичел  амал  ийизвай 
къайда сад  лагьайди яз гьисабзава, гьикI 
хьи и къайда, чандин такьатрал  гьалтайла, 
виридалайни четинди яз гьисабзава, Абу 

 Гьанифадин мазгьабдалди кьвед  лагьай 
къайдадал  амал  авун хъсан тирдакай 
лугьузва, гьикI хьи, адан четинвал  пулдин 
такьатрилай аслу я.

Гьаждиз гьахьунин гьазурлухвал

Виликди къейд  авурвал, 
Дагъустандай зиярат ийизвайбуру 

гьаждиз гьахьунин гьакъиндай ният   Зу-
ль-Гьулайфадин микъатда ийизва ва 
адаз гьакIни «Абару Али» лугьузва.  Ам 
Нурлу Мединадин къваларив экIя хьанва.  
Микъатдал  агакьайла, зияратчийри 
михьиз чеб гьаждизни умрадиз гьахьунин 
гьуьрметдай динди истемишзавайвал  
чуьхвена кIанда.  Вилик амаз бедендал  
алай артухан чIарар алудна кIанда, кикер 
атIана, атирар ягъунни меслят къалурзава.  
Итимри адетдин чпел  алай парталар 
хтIунна игьрам алукIна, яни беден лацу 
кьве парчадалди кIевирзава, адетдин 
кIвачин къапарин паталай кIуфар ва 
дабанар ахъа, кьезил  чуьвекар хьтинбур 
алукIзава.  Нагагь зияратчидив вичин 
игьрам гвачтIа, ада ам чкадал  къачун 
лазим я.  Дишегьлийривай чинни гъилер 
кIевир тийизвай вири жуьредин партал  
ва я кIвачин къапар алукIиз жеда.

Гьаждиз ва я умрадиз гьахьунин 
ният авун

И        гьазурлухвилер акурдалай 
кьулухъ зияратчийри мискIинда 

чпин зиярат башламишунин гьакъиндай 
кьве ракаатдин суннат- капI авуна 
кIанда.  КапI авурдалай кьулухъ:

Нагагь зияратчидиз ифраддин 
къайдада зиярат авунин фикир аватIа, 
ада ихьтин ният ийида: «За гьаждиз
гьахьунингьакъиндайниятийизваваСад
тирАллагьпаталамкьилизакъудунив
эгечIзава».

ةٍ لبََّيكَْ لبََّيكَْ, لَ شَريِكَ لكََ لبََّيكَْ, إنَِّ  لبََّيكَْ اللَّهُمَّ بحَِجَّ

الحَْمْدَ والنِّعْمَةَ لكََ والمُْلْكَ, ل شَريكَ لكََ.
 «Ляббайкал-лагьумма би-хIажжатин

ляббайк,ляббайкаляшарикалякаляббайк,
инна-ль-хIамдава-н-нигIматалякава-ль-
мульк,ляшарикаляк».

Нагагь зияратчидихъ зиярат 
таматту’дин къайдада ийидай фикир 
аватIа, ада агъадихъ галай къайдада ният 
авун лазим я:

«За умрадиз гьахьунин гьакъиндай
ниятийизваваСадтирАллагьпатал
амкьилизакъудунивэгечIзава».

إنَِّ  لبََّيكَْ,  لكََ  شَريكَ  ل  لبََّيكَْ  لبََّيكَْ,  بعُِمْرَةٍ  اللَّهُمَّ  لبََّيكَْ   
الحَْمْدَ وَ النِّعْمَةَ لكََ وَالمُْلْكَ, لَ شَريِكَ لكََ

«Ляббайкал-лагьумма бигlумратин
ляббайк,ляббайкаляшарикалякаляббайк,
инна-ль-хIамдава-н-нигIматалякава-ль-
мульк,ляшарикаляк».

Эгер зияратчидиз зиярат къирандин 
тегьерда ийидай фикир аватIа, ада ният 
и къайдада авун лазим я: 

«За гьаждинни умрадин адетрик
экечIун патал, абур кьведни сад авуна
ниятийизвавазунабурСадтирАллагь 
паталкьилизакъудунивэгечIзава».

ةٍ وعُمْرَةٍ لبََّيكَْ, لبََّيكَْ لَ شَريِكَ لكََ لبََّيكَْ,  لبََّيكَْ اللَّهُمَّ بحَِجَّ
إنَِّ الحَْمْدَ وَالنِّعْمَةََ لكََ وَالمُْلْكَ, لَ شَريِكَ لكََ.

 «Ляббайка-л-лагьумма би хIажжатин
ва гlумратин ляббайк, ляббайка ля
шарикалякаляббайк,инна-ль-хIамдава-
н-нигIмата ляка ва-ль-мульк, ля шарика
ляк».

Гьаждиз гьахьайдалай кьулухъ Зу-ль-
гьиджадин 10  лагьай йикъалди, къванер 
гадардай вахтуналди «Лаббайк...» жезмай 
кьван гзаф лугьун хъсан яз гьисабзава.

لبََّيكَْ اللَّهُمَّ لبََّيكَْ, لبََّيكَْ لَ شَريِكَ لكََ لبََّيكَْ, إنَِّ الحَْمْدَ 
وَ النِّعْمَةَ لكََ وَالمُْلْكَ, لَ شَريِكَ لكََ.

«Ляббайка-л-лагьумма ляббайк,
ляббайка ляшарика ляка ляббайк, инна-
ль-хIамдава-н-нигIматалякавальмульк,
ляшарикаляк».  

 И гафарин мана ихьтинди я: «Я
Аллагь!ВазкъуллугъийизвамуьтIуьгъжез
гьазур я!Ваз къуллугъ ийиз вамуьтIуьгъ
жезгьазуря!Вазшерикавач.Вазкъулугъ
ийизвамуьтIуьгъжезгьазуря.Вирикрарин
тариф, няметар  ва агъавалВиди я. Ваз
шерикавач!»

Зияратчи патал къадагъа тир 
крар

Зиярат авун патал  ам эхирдал  
кьван тухудалди зияратчийриз 

къадагъа я:
гъуьлуьнни папан араяр хьун ва 

ам арадал  гъизвай хьтин гьерекатар 
(теменар гун ва мсб.);
мехъерар авунин адетрик (никягь 

авун ва мсб.) экечIун;
атирар ва ахьтин маса шейэр 

ишлемишун;

кьилел  ва чинал  алай чIарарик 
гьи жуьредин хьайитIани хъуцIурар ва 
набатарикай хкудзавай гъерияр хкIун;
чиз ва я тийижиз бедендин гьи 

чкадал  хьайитIани экъечIнавай чIарар 
алудун;
чарасузвал  авачиз кикер атIун;
итимар патал-чарасузвал  авачиз 

адетдин парталар ва кIвачин къапар 
алукIун (кIуфар ва дабанар ахъа квачир 
чуьвекар хьтинбурулай алатайла);
кьил  кIевирун (кьилел  алукIдай 

шейиналди, игьрамдалди, гъилелди ва 
мсб.)
дишегьлияр патал-чарасузвал  

авачиз хьайитIа, чин ва гъилерин билегдал  
кьван агалун;
гъуьрч авун ва Гьарамдин гъуьрч 

къачун ва ам ишлемишун;
Гьарамда авай набататриз зиян гун.

Къадагъа алай крарай къвезвай 
жерме

Винидихъ къейднавай къадагъа алай 
крар авуртIа (абурукай бязибур 

патал  вичихъ бине авайбур квачиз), 
гунагь я ва абурай жерме къвезва.

Нагагь зияратчиди чиз-чиз Къурбан  
суварин къванер гадарзавай йикъалди 
ва чIарар алуддалди гъуьлуьнни папан 
алакъайриз рехъ гайитlа (яни месин 
алакъаяр хьайитIа), адан гьаж чIур  
жезва.  ГьикI хьайитIани гьаж эхирдал  
кьван кьиле тухвана кIанда ва гуьгъуьнин 
йисара жезмай кьван фад  ам кьилиз 
акъуд  хъувунин чарасузвал  ава.

Идалайни гъейри, гъуьлуь -
зияратчиди авай такьатриз килигна 
жерме гун лазим я.  Жерме лагьайтIа, 
зияратчидин мумкинвилериз килигна, 
агъадихъ галай нубатда гуда: деве; деве 
авачтIа ва я ам къачудай мумкинвал  
авачтIа-кал; ахпа-ирид  гьер; деве 
куьн ятIа, гьакьван пулунал; деведихъ 
авай къиметдай гьикьван муддин (къуьл, 
дуьгуь) къачуз жезватIа, гьакьван йикъара 
сив  хуьн.

Къурбанд  авунин (гьер, хеб ткIунин) 
жерме, я туш хьи пуд  йикъан къене сив 
хуьн лазимвал, ва я Гьарамдин ругуд  
кесиб касдиз гьар  садаз кьилди 2 муддин 
(саки 1,5 кг.) техил  гун лазим я, нагагь 
агъадихъ галай къадагъа алай гьерекатриз 
рехъ ганваз хьайитIа:
къванер гадарайдалай ва чIарар 

алудайдалай кьулухъ, Зу-ль-гьиджадин 
цIуд  лагьай юкъуз, гъуьлуьнни папан 
алакъаяр хьун («тIаваф аль-ифаза»
ийидалди вилик);
гъулуьнни папан араяр хьун арадал  

гъизвай жуьредин гьерекатриз рехъ гун 
(теменар гун ва мсб.);
жув ва масадбур патал  мехъер 

авун, никягь авун;
атирар ва ахьтин маса шейэр 

ишлемишун;
кьилел  ва чинал  алай чIарарик 

хъуцIурар ва набатарикай хкудзавай 
гъерияр хкIун;
чиз- чиз кIвачин къапар ва цвалар 

алай парталар алукIун, гьи къайдада 
хьайитIани кьил  кIевирун ва гьакIни 
дишегьлийри чин ва гъилин билегар 
кIевирун.  (Нагагь са тайин тир себебдалди 
итимди партал  алукIна кьил  кIевирайтIа, 
я туш хьи, дишегьлиди чин ва гъилин 
билегар кIевирайтIа, абур гунагьдикай 
азадзава анжах жермедикай ваъ);
чиз- чиз я туш хьи, тийижиз, 

хатадай са гъилди пуд  чIар  ва я пуд  
кек атIун.  Са кекни са чIар  атIунал  са 
муддин кьадарда аваз, яни 650 гр.  къуьл, 
нагагь кьве чIарни кикер атIайтIа, кьве 

муд  (яни 1,5 кг.  къуьл) жерме къвезва.
Гьарамда гъуьрч авун ва ана авай 

набататриз зиян гунални жерме къвезва, 
идан гьакъиндай алимривай чарасузвал  
аваз хьайитIа, чириз жеда.

Меккадиз атун ва «аль- Къудум» 
тIаваф авун

Меккадиз атайла, зияратчийри 
михьиз беден чуьхуьн лазим я 

ва Масжидаль-Гьарамдихъди фена, «аль-
Къудум» тIаваф, яни Меккадиз атунин 
гьуьрметдай тIаваф авуна кIанда.

Бабу-с-Салям тIвар  алай варарихъай 
мискIиндиз гьахьайтIа, хъсан яз 
гьисабзава ва Кябе акурла агъадихъ галай 
дуьа кIелна кIанда:

الَلَّهُمَّ زدِْ هَذَا البْيَتَْ تشَْريِفًا وَ تعَْظِيمًا وَتكَْريِمًا وَ مَهَابةًَ. وَزدِْ 

هُ وَاعْتمََرَهُ تشَْريِفًا وَتكَْريِمًا وَ تعَْظِيمًا  نْ حَجَّ مَهُ ممَِّ فهَُ وَعَظَّ مَنْ شَرَّ

لامِ. َّناَ باِلسَّ لَامُ فحََيِّناَ رَب لَامُ وَمنِكَْ السَّ ا. الَلَّهُمَّ أنَتَْ السَّ وَبرًِّ
«Аллагьумма зид гьаза-ль-Байта

ташрифан ва тагIзиман ва такриман
вамагьаббатан.Ва зидманшаррафагьу
ва гIаззамагьу мимман хIажжагьу

вагIтамарагьуташрифанватакриманва
тагIзиман ва бирран. Аллагьумма анта-
с-салям ва минка-с-салям фа хIаййина
раббанаби-с-салям».

           
Тlавафдин шартlар

ТIаваф ийидайла, агъадихъ галай 
ругуд  шартI чарасуз кьилиз 

акъудна кIанда:
1.  Тамам ва гъвечIи дастамаз гваз хьун, 

нажасдикай беден ва алай партал  михьи 
авун;

2.  КапI  ийидайла бедендин 
кIевирзавай чкаяр ачух тахьун, яни аврат 
кIевирун;

3.  Нагагь им тIавафу-ль-Къудум ва 
я гьаждинни умрадин фарз тир тIаваф 
туштIа, ният авуна тIаваф авун;

4.  ТIаваф Гьажар аль-асваддилай
(«ЧIулав Къван»)  гатIумна акI авуна 
кIанда хьи, герек вири беден къванцин 
виликай фидайвал;

5.  ТIаваф ийизвай вири и вахтунда 
Кябе зияратчидин чапла патахъай 
хьана кIанда (тIавафдин бине, зияратчи 
Кябедихъ чин элкъуьрна акъвазнавай 
вахт, Гьажар аль-асваддин къаншарда 

акъвазнавай ара квачиз);
6.  Ирид  сеферда  тамамвилелди   

элкъуьн (Гьажар аль-асваддилай 
гатIумзава ва гьа инал  элкъуьн 
акьалтIарзава).

ТIаваф гьикI авуна кIанда

ТIаваф агъадихъ галай къайдада 
авуна кIанда: зияратчи Кябедив 

а тегьер агатун лазим я хьи, Гьажараль
-асвад эрчIи патахъай жедайвал  ва и 
арада къванциз темен гун сунна я.  Гьа 
и чкадал  тIаваф авун патал  зияратчиди 
ният ийизва (нагагь им чарасуз ятIа).  
Акъвазнавай чкадилай ам эрчIи патахъди 
элкъведа, Кябе чапла патахъай жедайвал  
ва сятинин акьрабриз къарши тегьер 
элкъвез гатIумда.

Нагагь инсанар гзаф аваз хьуникди 
винидихъ къейднавай къайдада тIаваф 
гатIумиз четин ятIа, зияратчиди акатай 
чкадал  Кябедихъ чин элкъуьрда, Гьажар
аль-асвад алай чкадилай эрчIи патахъ 
акъвазна а терефдихъди гъилин ишара 
авуна гъилин капашдиз темен гуда.  Ахпа 
ада тIаваф ийида лагьана (нагагь им 
чарасуз ятIа) ният ийида, эрчIи патахъ 

элкъведа, Кябе чапла патахъай жедайвал  
ва сятинин акьрабриз къарши тегьер 
элкъвез гатIумда.

Алай вахтунда гьатта гьа и жуьреда 
тIаваф гатIумизни четин я, гьикI хьи, ам 
эрчIи патахъди элкъвез агакь тавунин 
хаталувал  ава ва инсанрин чIехи дестеди 
ам Кябедихъ чин элкъуьрнаваз тухун 
мумкин я.  Гьавиляй виликди финин 
гьерекат винидихъ къалурнавай жуьреда 
гатIумайтIа хъсан яз гьисабзава, гьеле 
Гьажараль-асваддал агакьдалди, Гьажар
аль-асваддин къаншарда лагьайтIа, адахъ 
элкъуьн тавуна ва акъваз тавуна ам галай 
патахъ гъил  хкажна гъилин капашдиз 
темен гана хьиз, тIаваф авунин патахъай 
(нагагь ам чарасуз ятIа) ният авун меслят 
къалурзава.

Ният авурдалай кьулухъ агъадихъ 
галай дуьа кIелун хъсан яз гьисабзава:

بكِِتاَبكَِ  وَتصَْدِيقًا  بكَِ  إيمَاناً  ألَلهَُّمَّ  أكَْبرَُ.  اللهُ  وَ  اللهِ  بسِْمِ 
دٍ صَلَّى اللهُ عَليَهِْ وَسَلَّمْ َّةِ نبَيِِّكَ مُحَمَّ وَوَفاَءً بعَِهْدِكَ وَ اتِّباَعًا لسُِن
«Бисми-л-лягьи ва-л-лагьу акбар.

Аллагьумма иманан бика ва тасдикъан
бикитабика ва вафаан бигIагьдика
ва-т-тибагIан ли-суннати набиййика
МухIаммадин»

«Аллагьдин тIварцIелди, Аллагь чIехи 
я! Я Аллагь, зун зияратчи яз атанва, 
вахъ инанмиш яз, Ви Ктаб тестикьарун 
патал  (эбеди ферз яз), ферз тир кар 
кьилиз акъудун патал, вуна чалай 
эбеди яз къачунвай ва Ви Пайгъамбар 
Мугьаммадан  Суннадал  амал  авун 
патахъай».

Кябедин ракIарин патаривай фидайла, 
агъадихъ галай дуьа кIелун хъсан яз 
гьисабзава:

ألَلَّهُمَّ انَِّ البْيَتَْ بيَتْكَُ, وَالحَْرَمَ حَرَمُكَ وَالْأَمْنَ أمَْنكَُ وَهَذَا 
مَقَامُ العَْائذِِ بكَِ منَِ النَّارِ.

«Аллагьуммаинна-ль-байта байтука,
ва-ль-ХIарама хIарамука, ва-ль-амна
амнука, ва гьаза макъаму-ль-гIаизи бика
мина-н-нар».

«Я Аллагь, и КIвал  Ви КIвал  я, и Пак 
чкани Ви Пак чка я, и Хатасуз чкани 
Ви Хатасуз чка я ва им Жегьеннемдин 
цIукай хуьн патал  Вавай тlалабзавай 
касдин чкани я».

«Вагьазамакъаму-ль-гIаизибикамина
-н-нар» гафар зияратчиди лугьудайла,  
ада вичин хиялдай фикир Макъам-
Ибрагьимахъ элкъуьрзава.

Кябедин кьвед  лагьай пипIехъай 
фидайла, вичиз Рукну аль-Иракъи
лугьузвай, ихьтин дуьа авуртIа хъсан я:

قَاقِ, وَالنِّفَاقِ,  رْكِ, وَالشِّ , وَالشِّ كِّ أللَّهُمَّ إنِيّ أعَُوذُ بكَِ منَِ الشَّ
وَ سُو~ءِ المَْنظَْرِ فيِ الْْأَهْلِ وَالمَْالِ وَالوَْلدَِ.

«АллагьуммаинниагIузу бикамина-ш-
шакки,ва-ш-ширки,ва-ш-шикъакъи,ва-н-
нифакъи, ва суи-ль-манзари фи-ль-агьли
ва-ль-малива-ль-валад».

«Я Аллагь, ваз маса аллагьар гъунин 
гунагьдикай Валди зун хуьн тIалабзава, 
(имандал) шаклувал  гъуникай ва 
имансузвиликай (куфрдикай), кьве чин 
хьуникайни имандилай алатуникай, 
хизандин, мал -девлетдин ва веледрин 
кьилел  къвезмай бедбахтвилерин 
писвилерикай».

Кябедин чIидгъердикай фидайла:

الَلَّهُمَّ أظَِلَّنيِ فىِ ظِلِّكَ يوَْمَ لَ ظِلَّ إلَِ ظِلُّكَ, وَاسْقنِىِ بكَِأسِ 
دٍ صَلَّى اللهُ عَليَهِْ وَ سَلَّمَ شُرْباً هَنيِئاً لَ أظَْمَأُ بعَْدَهُ أبَدًَا,  نبَيِِّكَ مُحَمَّ

ياَ ذَا  الجَْلَالِ وَالْكِْرَامِ. 
«Аллагьумма азилляни фи зиллика

явмаля зилляилля зиллука, васкъиниби-
каъси набиййика МухIаммадин шарабан

ْ

гьанианлаазмаубагIдагьуабадан,яЗаль-
жаляливаль-икрам».

«Я Аллагь, Ви Аршдин сериндилай 
гъейри маса серин авачир вахтунда 
вуна чун Ви Аршдин сериндик кIевира! 
Я Аллагь, заз Мугьаммадан  жеминай 
яд  це, зи къарихвал  михьиз атIудайвал, я 
регьимдинни чIехивилин Сагьиб».

Кябедин пуд  лагьай пипIен 
къаншардив, Рукн аш-Шами тIвар  
алайдав, агакьайла: 

مَشْكُورًا,  وَسَعْياً  مَغْفُورًا  وَذَنبْاً  مَبرُْورًا,  ا  اجْعَلْهُ حَجًّ ألَلهَُّمَّ 
وَتجَِارَةً لنَْ تبَوُرْ, ياَ عَزيِزُ ياَ غَفُورُ.

 «Аллагьумма-жгIальгьу хIажжан
мабруран,вазанбанмагъфуран,васагIйан
машкуран, ватижаратан лантабура, я
ГIазизуяГъаффар».

«Я Аллагь, зи и гьаж Вуна кьабулнавай 
зи гунагьрилай гъил  къачудай гьаждикай, 
ва агалкьунар авай алишверишдикай (агъа 
дуьньядин гьуьрметдай) ая! Я ЧIехиди! Я 
Гъил  къачудайди!»

Кябедин пуд  ва кьуд  лагьай пипIерин 
арада:

ا مَبرُْورًا, وَذَنبْاً مَغْفُورًا وَسَعْياً مَشْكُورًا .ألَلهَُّمَّ اجْعَلْهُ حَجًّ

«Аллагьумм-ажгIальгьу хIажжан
мабруран,   ва занбан магъфуран, ва
сагIйанмашкуран».

«Я Аллагь, зи и гьаж Вуна кьабулнавай 
гьаждикай ая, гунагьрилай гъил  къачудай 
себебрикай разивал  ганвай зегьметдикай, 
ая».

Рукналь-Ямани тIвар  алай кьуд  лагьай 
пипIен къаншарда, адан терефдихъ гъил  
югъурна хьиз:

وَقنِاَ  حَسَنةًَ  الْأَخِرَةِ  وَفيِ  حَسَنةًَ  نيْاَ  الدُّ فيِ  آتنِاَ  َّناَ  رَب ألَلهَُّمَ 
عَذَابَ الناّرِ 

«Аллагьумма Раббана атина фи-д-
дунья хIасанатан, ва фи-ль-ахирати
хIасанатан,вакъинагIазаба-н-нар».

«Я Аллагь, чи Рабби, чаз и уьмуьрда 
регьим це ва къведай уьмуьрдани регьим 
це, сурун жазадикай ва Жегьеннемдин 
цIукай Ви регьимлувилелди хуьх!»

Зияратчи Гьажар аль-асваддив
агакьайла, вичин тIаваф гатIумай чкадив, 
элкъуьнин са тереф куьтягь жезва.  
Гуьгъуьнин ругуд  сефердани элкъуьн гьа 
и къайдада ийизва.

ТIаваф авунихъ галаз алакъалу 
месэлаяр

ТIаваф авунихъ галаз алакъалу 
тир ва зияратчийри артух фикир 

тагузвай са шумуд  важиблу месэла ава:
ТIаваф ийизвай вири вахтунда Кябе 

зияратчидин чапла патахъай хьун лазим 
я, гьар  са элкъуьнин сифте кьил, бине, 
зияратчи Гьажар аль-асваддихъ чин 
элкъуьрна акъвазнавай вахт квачиз.  
Нагагь элкъвезвай вахтунда зияратчиди 
Кябедихъ чин элкъуьрнаваз я туш 
хьи, далу ганваз, Кябе адахъай эрчIи 
патахъай хьайитIа ва гьа и гьалда аваз, 
месела, зияратчиди са къадам хьайитIани 
къачуртIа, ам са къадамдин кьулухъ 
элкъуьн мажбур я ва гьа и чкадилай 
тIаваф гатIум хъувуна кIанда.

Нагагь адавай са къадамдин кьулухъ 
элкъвез тахьайтIа, и элкъуьн гьисаба 
кьазвач ва ам, алава яз, элкъуьн хъувуниз 
мажбур я.  ТахьайтIа, адан элкъуьн хъувун 
акьалтIдач.  Гьа и ара гьар  са элкъуьнин 
сифте кьиле фикир гуниз лайихлу я, 
зияратчиди Гьажар аль-асваддихъ чин 
элкъуьрнавайла.

Гьар гьи жуьредин тIаваф ийиз 

хьайитIани зияратчиди Кябедин цларив 
гъил  кяна кIандач (Гьажар аль-асвад 
къванцив хкIун квачиз элкъуьнин гьар 
кьиле, нагагь ихьтин мумкинвал  аваз 
хьайитIа).  Макъам Ибрагьимавни хкIун 
меслят къалурзавач.

Нагагь тIаваф авурдалай кьулухъ са’ю 
ийидай ният аватIа, и тIаваф ийидай 
ва са’ю ийидайла, итимри изтибадин 
тегьерда игьрам алукIна кIанда, яни 
винел  патан игьрам акI вегьена кIанда 
хьи, эрчIи пата къуьн ачухдиз амукьун 
лазим я, кьве пIипIни чапла пата къуьнел  
хьана кIанда.  Гьаждин амай вахтунда 
эрчIи пата къуьнни чуьнуьхна кIанда.

Эгер зияратчидиз тIавафдилай кьулухъ 
са’ю ийиз кIанзаватIа, итимди сифтегьан 
пуд  элкъуьн фад -фад, куьлуь- куьлуь 
камаралди авуна кIанда (мумкинвал  аваз 
хьайитIа), амай кьуд  элкъуьн адетдин 
къекъуьнин тегьерда ийида.

ТIавафдин ирид  сеферда элкъуьнин 
гьар са бинедилай Гьажар аль-асвад
къванцив атана адал  пел  эцигна ва темен 
гана кIанда.  Амма икI авун патал  амайбур 
гьарнихъ авун лазим къвезватIа, темен 
гудай чкадал  гъил  югъурна ва капашдиз 
темен гана кIанда.

ТIавафдилай кьулухъ капI авун

ТIаваф авурдалай кьулухъ зияратчи 
акI акъвазна кIанда хьи, аданни 

Кябедин арада Макъам-Ибрагьим хьун 
хъсан я ва тIаваф авунин гьуьрметдай кьве 
ракаатдин суннатдин капI авуна кIанда.  
Вилик амаз эрчIи патан къуьн кIевирда.  
Ният икI ийизва: «Ният ийизва за тIаваф 
авунин гьуьрметдай кьве ракаатдин капI 
Аллагь паталди авун».  КпIунилай кьулухъ 
кIелайтIа хъсан я:

الَلَّهُمَّ هَذَا بلَدَُكَ الحَْرَامُ, وَالمَْسْجِدُ الحَْرامُ, وَبيَتْكَُ الحَْرامُ, 
وَأنَاَ عَبدُْكَ, وَابنُْ عَبدِْكَ, وَابنُْ أمََتكَِ, أتَيَتْكَُ, بذُِنوُبٍ كَثيِرَةٍ وَخَطَاياَ 
ةٍ وَأعَْمَالٍ سَيِّئةٍَ, وَهَذَا مَقَامُ العَْائذِِ بكَِ منَِ النَّار,ِ فاَغْفرِْ ليِ,  جَمَّ

َّكَ أنَتَْ الغَْفُورُ الرَّحيمُ. إنِ
«Аллагьумма гьаза баладука-ль-

хIараму, ва-ль-масжиду-ль-хIараму, ва
байтука-ль-хIараму, ва ана гIабдука,
вабнугIабдика,ибнуаматика,атайтука
бизунубин   касиратин ва хатIая
жамматин ва агIмалин саййиатин, ва
гьазамакъамуль-гIаизибикамина-н-нари,
фагъфирли, иннака анта-ль-Гъафуру-р-
РахIим».

«Я Аллагь! Им къадагъа хуьзвай 
шегьер я, къадагъа хуьзвай, Вуна гуж 
гъалиб авунни дявеяр къадагъа авунвай 
мискIин ва Ви кIвал  Кябе я, зун лагьайтIа, 
Ви лукI, Ви лукIарин хва я.  Зун Ви 
вилик эхир авачир кьван гунагьарни 
пис крар гваз акъвазнава.  Им Ви лукI 
Ибрагьим  акъвазай чка я, Вуна цIукай 
хвейи.  Я Аллагь! Вуна зи гунагьрилай 
гъил  къачун патал  тIалабзава, гьикI хьи, 
гьакъикъатдани вун Вири Багъишдайди 
ва Регьимлуди я».

Замзамдин яд хъун

Идалай кьулухъ зияратчи Замзам 
цин чешмедал  фида.  Яд  агъадихъ 

галай дуьа кIелиз жезмай кьван гзаф 
хъвана кIанда:

الَلَّهُمَّ إنيِّ أسَْألَكَُ عِلْمًا ناَفعًِا وَرزِْقاً وَاسِعًا وَشِفَاءً منِْ كُلِّ 
احِمِينَ دَاءٍ وَسِقَمٍ برَِحْمَتكَِ ياَ ارَْحَمَ الرَّ

 «Аллагьумма инни асъалука гIилман
нафигIанваризкъанвасигIанвашифаан
минкуллидаинвасакъаминбирахIматика
яархIама-р-рахIимин».

«Я Аллагь! Вуна заз хийирлу чирвилер, 
сергьят авачир кьван къиметлувилер, 

гьар  гьи жуьредин хьайитIани тIалрикай 
сагъламвал  це, я сергьят авачир кьван 
регьимдин Сагьиб!»

Винидихъ къейд  авурвал  гьа и 
жуьреда вири суннатдин ва ферз тир 
тIавафар ийизва.  Еке зиярат гьаждиз 
атанвай зияратчи патал  Меккадиз атунин 
гьакъиндай ийизвай тIавафу-ль-Къудум 
авун суннат я.  И тIавафдилай кьулухъ 
зияратчидиз са’ю ийидай ихтияр ава 
ва ам мад  тикрар хъувунин чарасузвал  
авач ва гьакIни Арафат лугьудай чкадай 
хкведалди ам туртIани жеда, ахпа тIаваф
аль-ифаза авурдалай кьулухъ ийидайвал.

Таматту’дин къайдада умрадиз 
атанвай зияратчи патал  тIавафу-ль-
Къудум ферз тир умрадин тIаваф я ва 
и тIаваф авурдалай кьулухъ зияратчиди 
са’ю авуна кIанда, кьилел  алай чIарар 
твазва ва гьа инал  адан умра акьалтзава.

Са’ю авун

Замзамдин чешмедай яд  
хъвайидалай кьулухъ таматту’дин 

къайдада умра ийизвай зияратчияр са’ю 
авун патал  Сафа дагъдихъ фида.  Ифрад  
ва къирандин къайдада гьаж ийизвай 

зияратчийривайни гьа и къайдада са’ю 
ийиз жеда ва абуруз ам Арафат лугьудай 
чкадилай хтайла хъувун лазим къвезвач.

Са’ю и къайдада ийизва: зияратчияр 
Сафа дагъдал  хкаж жезва ва Кябедин 
терефдихъ элкъвена пуд  сеферда 
агъадихъ галай дуьа кIелзава:

ِ الحَْمْدُ. الَلهُ أكَْبرَُ عَلىَ مَا  الَلهُ أكَْبرَْ , الَلهُ أكَْبرَْ , الَلهُ أكَْبرَُ , وَ لِلهَّ
هَدَاناَ, وَ الحَْمْدُ للهِ عَلىَ مَا أوَْلَناَ. لَ إلِهََ إلَِّ اللهُ وَحْدَهُ لَ شَريِكَ 
لهَُ, لهَُ المُْلْكُ وَ لهَُ الحَْمْدُ يحُْييِ وَ يمُِيتُ. بيِدَِهِ الخَْيرُْ وَهُوَ عَلىَ 

كُلِّ شَيئٍْ قدَِير
«Аллагьуакбар,Аллагьуакбар, Аллагьу

акбар, ва ли-л-лягьи-ль-хIамд. Аллагьу
акбар гIаляма гьадана, ва-ль-хIамду ли-
ллягьи гIаля ма авляна. Ля илягьа илля-
л-лагьувахIдагьуляшарикалягьу,лягьу-
ль-мульку ва лягьу-ль-хIамду, юхIйи ва
юмиту,биядигьи-ль-хайрувагьувагIаля
кулишайъинкъадир».

«Аллагь ЧIехи я! Аллагь ЧIехи я! 
Аллагь ЧIехи я! Аллагьдиз шукур чун дуьз 
рекьел  гъайидай! Аллагьдиз шукур Ада 
чаз ийизвай кьван хъсанвилерай ва Адан 
регьимлувиляй! Сад  тир Аллагьдилай 
гъейри, мад  икрам ийидай лайихлуди 

авач, я Адалай гъейри, маса Аллагьни! 
Агъавални шукур анжах Адав гва, Ада 
чан гъизва ва рекьизва, Адан къуватда 
ава хъсанвилер ва Ам вири шейэрал  
къудратлу я!»

Ам кIелайдалай кьулухъ Аллагь дихъ  
элкъвена жуван хсуси тIалабунар ийида.  

Идалай кьулухъ секиндаказ Марва 
дагъ галай патахъди физва ва Къуръандин 
«аль-Бакъара» сурадин 158   аят («Инна-
с-Саффа ва-ль-Марва мин шагIаири-ль-
лягьи...») кIелзава.  

Марва дагъдал  хкаж хьайила, Сафа 
дагъдал  кIелайди кIел  хъийизва ва Сафа 
дагъ галай патахъ элкъвена хквезва.  
Амай элкъуьнни гьа и жуьреда ийизва.  
Сафа дагъдилай Марва дагъдал  кьван 
фин элкъуьн яз, Марва дагъдилай Сафа 
дагъдал  хтунни элкъуьн яз гьисабзава.

Са’ю ийидайла, итимар гьар са 
элкъуьнин къене мискIидин цлал  алай 
кьве къацу лампадин арадай агъадихъ 
галай дуьа кIелиз катна кIанда:

َّكَ الْْأََعَزُّ الْأَكْرَم ا تعَْلمَْ, إنِ رَبِّ اغْفرِْ وَارْحَمْ وَتجََاوَزْ عَمَّ
«Раббигъфир вархIам,  ва тажаваз

гIамма тагIлам, иннака-ль-агIаззу-ль-
акрам».

«Халикь, гъил  къачу ва регьимлу 
хьухь.  Ваз чидай кьван вири гунагьрилай 
гъил  къачу, Вун виридалай Къудратлуди 
ва Лайихлуди я!»

Зияратчияр Марва дагъдал  кьуд  
лагьай сеферда хкаж хьайила, вири 
ирид  элкъуьнни куьтягь жезва ва 
идалди са’ю акьалтзава.  Идалай кьулухъ 
таматту’дин къайдада умра ийизвай 
зияратчийри кьилел  алай чIарарин са 
пай твазва ва идалди умра акьалтIзава.  
Ифрад  ва къирандин къайдада гьаж 
ийизвай зияратчийриз и вахтунда чIарар 
тун къадагъа я, гьикI хьи, абурун гьаж 
вилик кума.  Эгер чIарар атIайтIа, жерме 
къведа.

Умра авурдалай кьулухъ зияратчиди 
жерме гун лазим я, гьикI хьи, жерме 
гьаж авунин кьвед  лагьай къайда тир 
таматту’дал  къвезва ва адаз игьрамда 
авайла вири къадагъа алай гьалар ихтияр 
ава, гьарамдин чкада гъуьрч авунилай ва 
адан набататриз зиян гунилай гъейри.  
Зу-ль-гьиджа вацран муьжуьд  лагьай 
йикъалди адавай гзаф сеферра тIавафар 
ва умра ийиз жеда.

Аль- Гьарам мискIинда вирида 
саналди ийизвай кпIар  авун хъсан яз 

гьисабзава, гьикI хьи, и мискIинда авур 
кпIунай 100 000 сефердин лайихлувилер 
гузва.  И гьуьрметлу шегьерда авур 
гьар са хъсан кардани лайихлувилер 
къвезва, гьатта Аллагь патал  ийизвай 
крар авунин фикирризни кваз 
хъсанвилер гузва ва чIуру амалрай ва 
фикиррай жазаламишзава, хъсан крарай 
лайихлувилер гузвайди хьиз.

Зу-ль- гьиджадин муьжуьд 
лагьай юкъуз авуна кIанзавай крар

Зу-ль-гьиджа вацран муьжуьд  
лагьай юкъуз таматту’дин 

къайдада умра авунвайда гьаж авун 
патал  игьрамдиз гьахьунин ният ийизва 
ва вири зияратчияр Меккадай Минадиз 
фин хъсан я, ина абуру дуьаяр кIелиз, 
Аллагь рикIел  гъиз йиф акъудайтIа хъсан 
яз гьисабзава.  И йифиз Минадиз тефена, 
Арафат лугьудай чкадиз фидай ихтиярни 
ава, нагагь къулай яз хьайитIа.

Зу-ль- гьиджа вацран 9 -юкъуз 
кьиле тухузвай гьерекатар ва 

Арафатдал фин

Зу-ль-гьиджа вацран 9- югъ 
алукьайла, рагъ экъечIнамазди 

вири зияратчияр Арафат лугьудай чкадал  
физва.

Арафатдал  акъвазун гьаждин кар 
алай рукнуйрикай- гьерекатрикай я, 
гьикI хьи, амай крарилай, гьерекатрилай 
алатайла, ам патал  вахтунин тайин тир 
сергьятар ава ва ам ахъаяйтIа, алава 
хъийиз жедач.  Арафатдал  акъваздай 
вахт Зу-ль-гьиджа вацран кIуьд  лагьай 
йикъан нисинилай гатIумзава ва къведай 
йикъан сегьерар малум жедалди давам 
жезва.  Нагагь зияратчи и вахт алатдалди 
Арафатдал  тефейтIа, адан гьаж атIузва ва 
ада гьаж гуьгъуьнин йисара мумкинвал  
хьанмазни къазадай хъувун чарасуз я.

Арафатдин югъни чка Адамни Гьава 
Женнетдай чилел  акъудайдалай кьулухъ 
гуьруьшмиш хьайи ва виридалайни гуьзел  
югъ я.  И юкъуз иблис гьич садрани 
тахьай хьиз хажалатди кьада ва адал  азаб 
акьалтда, вучиз лагьайтIа адаз Аллагьди 
зиярат ийизвайбурун гзаф кьадар гунагьар 

гьикI багъишзаватIа ва сергьят авачир 
кьван Вичин регьимлувилер гузвайдини 
аквазва.  Мугьаммад  Пайгъамбарди  
лагьана: «НагагьзияратчидиАрафатдин
юкъуз Арафатдал алаз, Аллагьди вичин
гунагьрилайгъилкъачунвач,лагьанафикир
авуртIа, ам виридалайни чIехи гунагь
жеда». ГьакIни Пайгъамбардин  ихьтин 
гьадис ава: «НагагьАрафатдинюгъжуьмя
йикъал гьалтайтIа, и гьаж адетдин 70
гьаждивбарабаржеда». Ихьтин гьаждиз 
«Аль-гьажаль-акбар» лугьузва.  И юкъуз 
Пайгъамбарди  вичин эхиримжи гьаж 
авунай.

Бязи зияратчийри гъалатI яз 
фикирзавайвал, бес Жабаль ар- Рагьмат 
тIвар  алай гуьнедал  хкаж хьана кIанда.  
Амма Арафатдин сергьятра гьи чкадал  
хьайитIани акъвазайтIа жеда, анжах 
гуьнедин кIане, чIехи къванерин патав, 
Аллагьдин Пайгъамбар  акъвазай чкадал  
акъвазун меслят къалурзава.

И юкъуз жендек чуьхвена Намират 
мискIинда жемятдихъ галаз капI авун 
хъсан яз гьисабзава.  ГьакIни югъ дуьаяр 
ийиз, гъил  къачун тIалабиз ва Къуръан 
кIелиз акъудун меслятзава.  Нисинилай 
алатайла 1000 сеферда «Аль-Ихлас» сура 

кIелна ва, Ибн  Аббаса агакьарайвал, 
Аллагьдивай кьве дуьньядани чарасуз тир 
шейэрин патахъай тIалабайтIа, хъсан я.  
ГьакIни Пайгъамбарди  кIелай агъадихъ 
галай дуьа Арафатдал  кIелун меслятзава: 

لَ إلِهََ إلَِّ اللهُ وَحْدَهُ لَ شَريِكَ لهَُ, لهَُ المُْلْكُ, وَ لهَُ الحَْمْد,ُ 
وَهُوَ عَلىَ كُلِّ شَيئٍْ قدََِير.

الَلَّهُمَّ اجْعَلْ فىِ قلَْبىِ نوُرًا, وَفىِ سَمْعىِ نوُرًا وَفىِ بصََرىِ 
رْ لىِ أمَْرىِ نوُرًا, الَلَّهُمَّ اشْرَحْ لىِ صَدْرىِ, وَيسَِّ

«Ля илягьа илля-л-лагьу вахIдагьу ля
шарика лягьу, лягьу-ль-мульку, ва лягьу-
льхIамду, ва гьува гIаля кулли шайъин
къадир.

АллагьуммажгIаль фи къальби нуран,
вафи самгIи нуран вафи басари нуран.
АллагьуммашрахI ли садри, ва яссир ли
амри».

«Сад  тир Аллагьдилай гъейри, лайихлу 
ва ибадат авуна кIани мад  са шейни 
авач, Адахъ барабарбур авач! Агъавал  
ва шукур анжах Адахъ ава, ва Ам вири 
шейэрал  къуватлу я! Я Аллагь, къиметлу 
чирвилерин нурдалди зи рикI, япарин 
ван ва вилерин ишигъ ацIура! Я Аллагь, 
заз рикI ачуха (гьакъикъат аннамишиз 

жедайвал) ва зи крар кьезилара! »
ГьакIни кIелайтIа хъсан я:

ياَ مَنْ لَ يشَْغُلهُُ شَأ نٌ عَنْ شَأ نٍ, وَ لَ سَمْعٌ عَنْ سَمْعٍ, وَ لَ 
الْأَصْوَاتُ. ياَ مَنْ لَ تغُْلطُِهُ المَْسَائلُِ, وَ لَ تخَْتلَفُِ  تشَْتبَهُِ عَليَهِْ 
اتُ, ياَ مَنْ لَ يبُرْمُِهُ إلِحَْاحُ المُْلْحِينَ وَ لَ تضُْجِرُهُ مَسْئلَةَُ  عَليَهِْ اللغُّ

ائلِيِنَ, أذَقِْناَ برَْدَ عَفْوكَِ وَ حَلَاوَةَ مُناَجَاتكَِ السَّ
«Я ман ля юшгъилюгьу шаънун гIан

шаънин ва ля самгIун гIан самгIин, ва
ля таштабигьу гIаляйгьи-ль-асвату!
Я ман ля тугълитIугьу-ль-масаилю, ва
ля тахталифу гIаляйгьи л-люгъату! Я
ман ля юбримугьу ильхIахIуль-мульхIина
ва ля тузжиругьу масъалатуссаилина!
Азикъна барда гIафвика ва хIалавата
мунажатика».

«Я са крари маса крарикай машгъул  
тийизвайди ва садаз яб гуниз масадаз яб 
гуни манивал  гунтийизвайди Вич патал  
сесер са-садак акахь тийизвайди! Я гзаф 
тIалабунралди рекьелай алуд  тежерди 
ва чIалар жуьреба- жуьре туширди! Я 
чин кIевибурун чинин кIевивили икрагь 
хьунал  тегъизвайди ва тIалабзавайбурун 
тIалабунрини галатунал  тегъизвайди! Ви 
гъил  къачунин шадвал  чал  агакьара ва 

ْْ



46

Вахъ галаз рахунин шадвални!»
Чна винидихъ лагьайвал, Арафат 

дагъдал  акъваззавай вахт Зу-ль-гьиджа 
вацран кIуьд  лагьай йикъан нисинилай 
кьулухъ къвезвай вахт я ва анал  къведай 
йикъан экуьнин сегьерар ядалди 
акъвазайтIани жеда, амма гьа и вахтарин 
арайра са декьикьада хьайитIани 
акъвазайтIани бес жеда.  Анжах Арафат 
чкадилай рагъ акIидалди эвичIун меслят 
къалурзавач, нагагь ни акI авуртIа, 
ахьтинда и гъалатI эвезунин лишан яз 
жерме къурбанд  ткIун лазим я.

Мадни са кар къейдна кIанда.  
Муздалифадиз гьасятда рагъ акIанмазни 
финин лазимвал  авач.  Арафатдал  
алачухра акъвазайтIа, регьятвал  я, 
пробкайра акIидалди.  Нагагь Арафатдай 
йифен кьуларилай алатайла экъечIайтIа, 
рекьер азад  жеда ва Муздалифада 
акъвазунин чарасузвал  жедач.  Адан 
сергьятар машиндаваз атIун ва къванер 
гадарун патал  дуьз Минадиз фин регьят 
я.

Муздалифа лугьудай чкада йиф 
акъудун

Рагъ акIайдалай кьулухъ нянин капI 
туна (ам йифен кпIунал  хкида) 

зияратчийар Арафат лугьудай чкадай 
экъечIзава ва Муздалифадиз рекье 
гьатзава.

Муздалифа лугьудай чкадай йиф 
акъудун гьаждин важиб тир адетрикай 
я.  Нагагь зияратчиди и важиб кьилиз 
акъуд  тавуртIа, жерме яз са гьер тукIуна 
кIанда ва ам Меккадин кесибриз паюн 
лазим я.  Эгер ихьтин къурбанд  ийидай 
мумкинвал  авачтIа, ада цIуд  йикъан 
къене сив хвена кIанда: пуд  юкъуз гьажда 
аваз, ирид  юкъуз ватандиз хтайла.

Муздалифада йиф акъудун тамам 
хьанвайди, акьалтIнавайди яз а вахтунда 
гьисабда, нагагь зияратчи Муздалифадай 
йифен кьуларилай алатайла эхкъечIайтIа.  
Эгер зияратчи Муздалифадай и 
вахтунилай вилик экъечIайтIа, ам кьулухъ 
элкъуьн хъувун чарасуз я ва экуьнин 
кпIуналди гьа инал  ахкъваз хъувуна 
кIанда.  Нагагь элкъвена хтун тавуртIа, 
винидихъ къейд  авур жуьредин жерме 
гана кIанда.

Кьуланферилай алатайла 
Муздалифадай  экъечIдай  ихтияр 
аватIани, амма экв жедалди ана 
акъвазайтIа, хъсан яз гьисабзава ва 
экуьнин капIни Ма’шар аль-Гьарам 
дагъдин ценерив, Пайгъамбарди  гьикI 
авунатIа, гьакI авун хъсан яз гьисабзава.

Муздалифада юкьван тегьердин 
къванер кIватIзава абур гуьгъуьнлай 
Жамрат аль -акъабадиз гадарун патал, яни 
Зу-ль-гьиджадин цIуд  лагьай, Къурбанд  
суварин юкъуз.

Зу-ль-гьиджадин цIуд лагьай 
юкъуз, Къурбандин сувариз кьиле 
тухузвай гьерекатар

Муздалифада йиф акъудайдалай 
кьулухъ зияратчияр Мина тIвар  

алай чкадал  рекье гьатда ва агъадихъ 
галай гьерекатар кьиле тухуда:

1. Джамрат аль-акъабадиз къванер
гадарун

Мина тIвар алай дереда пуд  жамрат 
ава.  Инал  зияратчийри къванер 
гадарзава.  Къурбандин суварин юкъуз 
Муздалифада кIватIнавай къванерикай 
ирид  къван са жамратдиз, Минадин лап 

къерехдал  алай ва Гьарамдин сергьятра 
авай, вичиз Жамрат аль-акъаба 
лугьузвайдаз гадарна кIанда.

Жамрат аль-акъабадиз къванер 
гадардай вахт Муздалифада йиф 
акъудайдалай кьулухъ алукьзава ва зу-
ль-гьижадин цIуд  лагьай йикъан рагъ 
акIидай вахтуналди, Къурбандин суварин 
юкъуз давам жезва.

Къурбандин суварин юкъуз къванер 
жамратдихъ чин элкъуьрна хьиз акI 
гадарна кIанда, Мина дере эрчIи патахъай 
хьун лазим я, чапла патахъай-гьарам ва 
гьар  сеферда «БисмиллягьАллагьуакбар» 
лагьана кIанда.  Къванер гадарун асул  
макьсад  жамратдин бинедава.  Къванер 
гадарна акьалтIарайдалай кьулухъ 
«Ляббайка» кIелунни акъвазарзава ва 
такбир кIелунин вахт алукьзава.

2.Къурбан
Къурбан тукIун важиблу суннайрикай 

я, амма ферз туш.
Къурбанд  пуд  йикъан къене 

Къурбандин сувар алукьай йикъалай 
кьулухъ тукIуртIани жеда.

3.ЧIараралудун
ЧIарар атIун гьаждин кьилин гьерекат 

(рукну) я.  Са шумуд  чIар  алудунни бес 

жезва, ятIани итимри кьил  туртIа хъсан 
яз гьисабзава.

РикIелай алудна кIандач, чIарар 
анжах кьилелай атIун лазим я.  Яргъи 
чIарар куьруь авун ва я бедендин маса 
чкайрилай алудун бес жезвач.  

ЧIарар алудуналди сад  лагьай, яни 
пай яз гьисабзавай игьрамдин гьалдай 
экъечIун гатIумзава ва зияратчидиз вири 
ихтиярар ава, идал   къведалди  къадагъа 
авунвай крар, амма гъуьлуьнни папан 
алакъаяр хьана кIандач.

4.ТIавафаль-ифазаавун
Мина дереда винидихъ къалурнавай 

гьерекатар кьиле тухвайдалай кьулухъ, 
зияратчияр Меккадиз хквезва, важиблу 
тIаваф кьиле тухун патал-тIаваф аль-
ифаза.

ТIаваф аль-ифаза гьаждин кьилин, 
асул  кар алай рукнуйрикай я.  

Ам алукьзавай вахт Арафатдилай 
хтайдалай кьулухъ гатIумзава.  Ам 
Къурбандин суварин юкъуз кьиле 
тухун хъсан яз гьисабзава, амма жуваз 
мажал  хьайи вахтуналдини туртIа 
зиян авач.  Анжах ам кьиле тухудалди 
зияратчи игьрамдин гьалда са паюналди 
амукьзавайди рикIелай алудна виже 

къведач ва адаз гъуьлуьнни папан 
алакъаяр къадагъа я.

ТIавафаль-ифаза кьиле тухвайдалай 
кьулухъ, игьрамдин гьалдай михьиз 
акъатзава ва зияратчидилай адал  алай 
вири къадагъаяр алудзава, гьатта 
гъуьлуьнни папан араяр хьунни.

5.Са’юкьилетухун
ТIаваф аль-ифаза авурдалай кьулухъ 

зияратчийри Сафа ва Марва тепейрин 
арада са’ю авунин лазимвал  ава, нагагь 
салам гунин тIавафдилай (тIавафу-ль-
къудум) кьулухъ абуру ам авунвачиз 
хьайитIа.  Нагагь салам гунин тIавафдилай 
(тIавафу-ль-къудум) авунватIа, ам мад  
хъувунин чарасузвал  авач.

ТIаваф аль-ифаза ва гереквал  аватlа 
са’ю авурдалай кьулухъ зияратчияр 
жезмай кьван фад  Мина тепедал  хтана 
кIанда, гьикI хьи, и йикъара Минада 
ийизвай кпIар  Аль-Гьарамдин мискIида 
ийизвай кпIарилайни багьабур я.

Мина дереда кьиле тухузвай 
гьерекатар

Къурбан-байрамдилай кьулухъ (Зу-
ль-гьиджадин 11, 12, 13 числояр) 

къвезвай пуд  юкъуз айям ат-ташрикъ 
лугьузва.  И пуд  йикъан къене зияратчияр 
Мина дереда жезва ва ана агъадихъ галай 
гьерекатар кьиле тухузва:

1. Айям ат-ташрикъдин чIехи пай
йиферМинадередаакъудун

Айямат-ташрикъдин йиферин чIехи 
пай Мина дереда акъудун гьаждин асул  
кар алай гьерекат-важиб я.  Ва гьавиляй 
Къурбандин суварин йикъан рагъ 
акIидай вахтунилай башламишна, пуд  
йифен чIехи пай Мина дередин сергьятра 
акъудна кIанда.

Вичихъ тайин тир себеб авачиз са 
йиф Мина дереда акъуд  тавур зияратчи 
гунагькар яз гьисабзава.  Идалай гъейри, 
ада са муддин кьадарда аваз жерме гун 
лазим я.  Кьве йиф ахъайна хьуй, кьве 
муддин жерме гана кIанда.

(Бязи алимри са йиф ачухунай гузвай 
жерме гьерен къиметдин пуд  паюнив 
ва кьве йифен жерме кьведав барабар 
ийизва).  Нагагь зияратчиди Мина тепедал  
са йифни акъуд  тавуртIа, ада къурбанд  
авунин тегьерда жерме гун лазим я.  Эгер 
икI авун патал  такьатар авачтIа, ада сив 
хвена кIанда: пуд  юкъуз Меккада ва ирид  
юкъуз анай хтайла ватанда.

2.Къванергадарун
Къурбандин суварин йикъалай 

тафаватлу яз, айям ат-ташрикъдин 
йикъара зияратчийри къванер вири пуд  
жамратдиз гадарун лазим я.  И жамратар 
нагагь Мина тепедихъай атайтIа, агъадихъ 
галай къайдада расалмиш жезва: Жамрат
ас-сугъра,Жамрат аль-вустIа,Жамрат
аль-акъаба ва къванер гадардайлани гьа и 
жуьредин къайда хуьн лазим я.  Къванер 
чин Кьибледихъ элкъуьрна гадарзава ва 
гьар  са жамратда къванер гадарайдалай 
кьулухъ тIалабунар гваз Аллагьдихъ 
элкъвена кIанда.

Айям ат-ташрикъдин йикъара 
къванер гадардай вахт нисинин капI 
ийизвай вахтунилай башламишзава ва ам 
айям ат-ташрикъдин эхиримжи йикъан 
рагъ акIидалди давам жезва, гьавиляй 
мумкинвал  хьайи гьи вахтунда хьайитIани 
гадариз жеда.  Амма нагагь зияратчидивай 
са йикъан къванер тайин тир вахт 
алукьдалди гадариз хьанвачтIа, пакадин 
юкъуз гьа йикъан къванер гадарна кIанда 
ва анжах идалай кьулухъ фейи йикъан 
къванер гадардай ихтияр ава.

Эгер сагъсуз яз зияратчидивай 
къванер гадариз жезвачтIа, адаз и кар 

маса зияратчидал  тапшурмишдай ихтияр 
ава.  Амма са кар рикIел  хвена кIанда, 
сифтедай жуван къванер гадарун чарасуз 
я, ахпа тIалабнавайдан паталай.  

Нагагь зияратчиди кьвед  лагьай 
йикъан къванер гадарнаваз хьайитIа ва 
рагъ акIидалди Мина дередай экъечIайтIа, 
ам пуд  лагьай йиф акъудуникайни пуд  
лагьай йикъан къванер гадаруникай 
азадзава.  Нагагь рагъ акIидалди Минадай 
экъечIиз тахьайтIа вичихъ тайин тир 
себеб авачиз (рекьера пробкаяр аваз, 
четинвилер ацалтнаваз хьайитIа), ада ана 
пуд  лагьай йиф акъудун виже къведа ва 
нисинин капI ийидай вахт алукьайла, пуд  
лагьай йикъан къванер гадар хъувуна 
кIанда.

Пуд  лагьай йикъан рагъ акIидай 
вахтуналди зияратчидивай сад  ва кьве 
къван гадариз хьанвачтIа, ада сад  ва 
кьвед  муддин жерме гун лазим я.  Нагагь 
пуд  къван гадариз хьанвачтIа, къурбанд  
авунин тегьерда жерме гана кIанда.  Эгер 
икI авун патал  такьатар авачтIа, ада сив 
хвена кIанда: пуд  юкъуз Меккада ва ирид  
юкъуз анай хтайла ватанда.

Винидихъ къейд  авунвай гьерекатар 
акьалтIайдалай кьулухъ гьаж михьиз 

куьтягь жезва, зияратчияр Меккадиз 
хквезва ва гьана гъвечIи зиярат-умра 
ийизва.

ГъвечIи зиярат-умра авун

Лагьайвал  умрадин, гъвечIи 
зияратдин ният авун патал  

Гьарамдин сергьятрай са патахъди 
экъечIна кIанда.  Амма пуд  микъатдикай 
санал  фин хъсан яз гьисабзава: 
Тан’имдал - Айшадин мискIин алай 
чкадал, Жиранатдал  ва Гьудайбиятдал.  
И пудакай садал  игьрамдин гьалдиз 
гьахьун патал  ният ийизва ва Аль-Гьарам 
мискIидиз хквезва, ина ада тIаваф, са’ю 
ийизва (СафаваМарватепейринарадай
физва), кьилел  алай чIарар атIузва ва я 
твазва.  И тегьерда умра са шумудра ийиз 
жеда.

Меккадин зияратар

Меккада финиз лайихлу тир гзаф 
чкаяр ава, амма алай вахтунда 

вири чкайрал, гьайиф хьи, зиярат ийиз 
жедай мумкинвал  авач.  Зияратчи 
агъадихъ галай чкайрал  фейитIа хъсан я:

Муалладин сурар, ана Мугьаммад  
Пайгъамбардин  рикI алай паб, 
адан   ругуд  аялдин диде Хадиджа  
кучуднава;

Пайгъамбар  хайи кIвал.  Ам 
Марвадин патарив гва ва алай вахтунда 
ктабхана хьиз ишлемишзава;

Мугьаммад  Пайгъамбардиз  пак 
тир Къуръандин сифте сураяр ачухай 
Нур дагъда авай ГьираъкьветI.  КьветIе 
суннатдин капI авурдалай кьулухъ, 
Аллагьдихъ Пайгъамбардин  шафаатдик 
акатунин паталай дуьаяр гваз элкъвена 
кIанда, гьикI хьи, ихьтин пак чкайра авур 
дуьаяр Аллагьди кьабулзавайди я.

Савр тIвар  алай кьветI, ина  чи 
багьа Пайгъамбар  Абу-Бакр  галаз 
къурайшитрикай чуьнуьх хьанай.  И 
кьветIе Пайгъамбарди  Aбу-Бакраз  
накъшубандийдин тIарикьатдин дибар 
чирна.

 
Кябедиз сагърай лугьун

Меккадай экъечIдалди зияратчиди 
эхиримжи тIаваф тIаваф аль-

вада’ авун лазим я.  Ам ийидалди вилик 
эхиримжи тIаваф тирдан гьакъиндай 

ният ийида.  ТIаваф авурдалай ва 
кьве ракаатдин суннат-капI авурдалай 
кьулухъ, Кябедин патав фена кIанда ва 
Гьажар аль-Асвад  къванцинни Кябедин 
ракIарин арада акъвазна, Аллагьдивай 
кьве дуьньядинни архаинвилер, и ва агъа 
дуьньяда куьмек гун тIалабда ва агъадихъ 

галай дуьа кIелда:

ءَآباَءنِاَ  وَرقِاَبَ  رقِاَبنَاَ  اعِْتقِْ  العَْتيِقِ!  البْيَتِْ  رَبَّ  ياَ   , الَلَّهُمَّ
وَامَُّهَاتنِاَ وَاخِْوَاننِاَ وَاوَْلَدنِاَ منَِ النَّارِ. 

وَالْحِْسَانِ.  وَالعَْطَاءِ  وَالمَْنِّ  وَالفَْضْلِ  وَالكَْرَمِ  الجُْودِ  ذَا  ياَ 
نيْاَ  الدُّ خِزْيِ  منِْ  وَاجَِرْناَ  كُلِّهَا  الْمُُورِ  فيِ  عَاقبِتَنَاَ  احَْسِنْ  الَلَّهُمَّ 
تحَْتَ  وَاقفٌِ  عَبدِْكَ,  وَابنُْ  عَبدُْكَ,  انِِّي  الَلَّهُمَّ  الْأَخِرَةِ.  وَعَذَابِ 

باَبكَِ مُلْتزَمٌِ 
باِعَْتاَبكَِ,مُتذََلِّلٌ بيَنَْ يدََيكَْ, ارَْجُو رَحْمَتكََ وَاخَْشَى عَذَابكََ 

منَِ النَّارِ. ياَ قدَِيمَ الْحِْسَانِ!
وَتصُْلحَِ  وِزْريِ,  وَتضََعَ  ترَْفعََ ذكِْريِ,  انَْ  اسَْالَكَُ  انِِّي  الَلَّهُمَّ 
رَ ليِ فيِ قبَرْيِ, وَتغَْفرَِ ليِ ذَنبْيِ, وَاسَْالَكَُ  رَ قلَْبيِ, وَتنُوَِّ امَْريِ, وَتطَُهِّ

رَجَاتِ العُْلىَ منَِ الجَْنَّةِ. امَيِن!  الدَّ

 «Аллагьумма, я Рабба-ль-байти-ль-
ГIатикъ! АгIтикъ рикъабана ва рикъаба
абаина ва уммагьатина ва ихванина ва
авлядина мина-н-нари. Я Заль-жуди ва-
ль-карамива-ль-фазлива-ль-маннива-ль-
гIатIаи ва-ль-ихIсан. Аллагьумма ахIсин
гIакъибатана фи-ль-умури куллигьа ва
ажирна мин хизйи-д-дуня ва гIазаби-ль-
ахирати. Аллагьумма инни гIабдука,
вабну-гIабдика,вакъифунтахIтабабика,
мултазимунби-агIтабика,мутазаллилун
байнаядайка, аржурахIматакаваахша
гIазабака мина-н-нари. Я Къадима-ль-
ихIсан! Аллагьумма инни асъалука ан
тарфагIа зикри, ва тазагIа визри, ва
туслихIа амри, ва тутIагьгьира къалби,
ватунаввиралификъабри,ватагъфира
ли занби, ва асъалука-д-даражати-ль-
гIуламина-ль-жаннати,амин!»

«Я Аллагь, Кябедин Иеси, зун, зи 
диде-буба, стхаяр, балаяр Жегьеннемдин 
цIукай хуьх.  Я сергьятсуз регьимдин, 
жумартлувилин, хъсанвилер гунин сагьиб! 
Чи гьар са кардин эхир хъсан жедайвал  
ая, и дуьньяда виляй аватунивай хуьх ва 
агъа дуьньядин жазадикай хуьх.  Я Аллагь, 
зун Ви лукI, Ви лукIарин хва я, муьтIуьгъ 
яз Ви кIвалин ракIарихъ акъвазнава 

ва Вуна цIалди жазаламишунин кичI 
авазни.  Я хъсанвилерихъ бине ва эхир 
авачирди, за Вавай Вуна зун гунагьрикай 
михьи авун ва зи тIвар  вине, тIалабунар 
кьилиз акъудун, рикI михьи авун, зи 
сур экуь авун, гунагьрилай гъил  къачун 
тIалабзава.  гьакIни за Вавай вуна зун 
женнетда хкажун тIалабзава.  Амин!»

Идалай кьулухъ зияратчидиз 
алишверишдал  машгъул  жедай ихтияр 
гузвач, ам Аллагьдивай вич мадни и багьа 
чкайриз  хкун тIалабна хьиз, жезмай 
кьван тадидаказ Меккадай экъечIун 
лазим я.  Меккадай экъечIдайла агъадихъ 
галай дуьа кIелайтIа хъсан я:

الَلهُ أكْبرَُ! الَلهُ أكْبرَُ! الَلهُ أكْبرَُ! لَ إلِهَ إلَِّ اللهُ وَحْدَهُ لَ شَريِكَ 
ءَآيبِوُنَ  قدَِيرٌ,  شَيئٍْ  كُلِّ  عَلى  وَهُوَ  الحَْمْدُ,  لهَُ  وَ  المُْلْكُ,  لهَُ  لهَُ, 
عَابدُِونَ صَائحُِونَ, لرَِبِّناَ حَامدُِونَ.صَدَقَ اللهُ وَعْدَهُ ,وَنصََرَعَبدَْهُ 

,وَ عَزَّ جُندَْهُ, وَهَزَمَ الْأَحْزَابَ وَحْدَهُ. 
«Аллагьу акбар! Аллагьу акбар!

Аллагьу акбар! Ля илягьа илля-л-лагьу
вахIдагьу, ля шарика лягьу, лягьу-ль-
мульку,валягьу-ль-хIамду,вагьувагIаля
куллишайъинкъадир.АйибунагIабидуна
саихIуна,лираббинахIамидуна.Свадакъа-

л-ЛагьувагIдагьу,ванасарагIабдагьу,ва
агIазза жундагьу, ва гьазама-ль-ахIзаба
вахIдагьу».

Мединадиз фин ва 
Пайгъамбардал  зиярат авун

Аллагь чир хьунив   агудзавайбурукай 
сад  яз гьисабзавай ва зияратчияр 

патал  важиблу сунна Мединадиз 
ва Пайгъамбардин  сурал  фин яз 
гьисабзава.  Бязи алимри гьисабзавайвал, 
Пайгъамбардин  сурал  фин ферз я.  

Къуръандин 64-аятдин «Ан-Нисаъ» 
сурада Сад  тир Аллагьди гунагькар 
инсанриз Пайгъамбардал   кьил чIугуниз 
эвер гузва, абуруни ва Пайгъамбардини  
абурухъ галаз санал  чпин гунагьрилай 
гъил  къачун тIалабун патал, ихьтин 
арада Ада Вичин регьим къалурда ва 
абурун гунагьрилай гъил  къачуда.  
Пайгъамбардин  гзаф кьадар келимаяр 
ава вичин сурал  кьил  чIугун патахъай 
лагьанвай.  Ингье абурукай бязибур.

Пайгъамбарди  лагьана: «Вуж гьаж 
авуна зал  кьил  чIугун тавуна хтайтIа, ам 
заз гьуьрмет тавурдай, захъ чин элкъуьр 
тавурдай, закай яргъа хьайидай гьисаба 

кьада».
Маса гьадисда лугьузва:
«Ни зал  зун и дуьнядай фейила кьил  

чIугуртIа, ам зал  чан аламайла кьил  
чIугурдав  барабар жеда»

Мадни са гьадис гъин:
«Ни зи сурал  кьил  чIугуртIа, ахьтиндан 

патахъай за Суд-дувандин юкъуз шафаат 
ийида».

Пайгъамбардал  кьил чIугунин 
эдебрикай

Мединадиз фидай рекье 
Пайгъамбардиз  салават 

гъайитIа, хъсан я, шегьердиз мукьва 
хьайила акъвазна, михьиз жендек 
чуьхвена, кикер атIана, артухан чIарар 
алудна, михьи партал  алукIна кIанда.  
Мумкинвал  аваз хьайитIа, шегьердиз 
кIвачи-кIвачи, Пайгъамбардин  
гьакъиндай рикIе кIанивал  аваз, рикIе 
адал  чан аламайла акунач лагьай хьтин 
гьайиф аваз, эхиратда адахъ галаз 
гуьруьшмиш жедай умуд  аваз фена 
кIанда.

Адан мискIиндиз мукьва жедайла 
зияратчийри цIийи кьилелай чпин 

гунагьрилай гъил  къачун тIалабда, 
садакьа гуда, гьикI хьи, икI авун Аллагьди 
эмирзава.  МискIидиз гьахьдалди 
Пайгъамбардивай  ихтияр къачунин 
лишан яз са гъвечIи акъвазун меслят 
къалурзава ва ахпа адалай кьулухъ 
эрчIи пата кIвачелай мискIиндиз кам 
къачуда.  И дуьньядин фикиррикайни 
хажалатрикай рикl михьи авуна, рикIе 
гьузур аваз, Пайгъамбардихъ  галаз 
гуьруьшмиш жезвач лагьана хажалат 
алаз ва сефил  яз, зияратчи Равзадиз 
гьахьзава ва саламдин кьве ракаатдин 
суннат-капI ийизва, сад  лагьай ракаатда 
«Альгьамдилай» кьулухъ «Аль-Кафирун» 
сура ва кьвед  лагьай ракаатда сура  «Аль-
Ихлас» кIелна кIанда.

Идалай кьулухъ зияратчи 
Пайгъамбардин  сурун патав фида, 
адаз чин гана акъвазда, кьил  агъузна 
ва вилер акьална хьиз, гуя ам чан алай 
Пайгъамбардин  вилик акъвазнава ва 
Пайгъамбардиз  салам гуда: 

 , اللهِ  نبَىَِّ  ياَ  عَليَكَْ  لَامُ  الَسَّ اللهِ,  رَسُولَ  ياَ  عَليَكَْ  لَامُ  الَسَّ
 , اللهِ  خَلْقِ  خَيرَْ  ياَ  عَليَكَْ  لَامُ  الَسَّ اللهِ,  خِيرََةَ  ياَ  عَليَكَْ  لَامُ  الَسَّ
ياَ  عَليَكَْ  لَامُ  الَسَّ بشَِيرُ  ياَ  عَليَكَْ  لَامُ  الَسَّ نذَِيرُ,  ياَ  عَليَكَْ  لَامُ  الَسَّ

لَامُ عَليَكَْ ياَ طَاهِرُ, طُهْرُ, الَسَّ
لَامُ عَليَكَْ, ياَ نبَيَِّ الْمَُّةِ,  حْمَةِ, الَسَّ لَامُ عَليَكَْ ياَ نبَيَِّ الرَّ الَسَّ
لَامُ عَليَكَْ, ياَ رَسُولَ رَبِّ العَْالمَِينَ  لَامُ عَليَكَْ, ياَ أبَاَ القَْاسِم, الَسَّ الَسَّ
لَامُ عَليَكَْ,  َّبيِِّينَ , الَسَّ لَامُ عَليَكَْ ياَ سَيِّدَ المُْرْسَليِنَ وَخَاتمَِ الن , الَسَّ

ياَ خَيرَْ الخَْلَائقِِ اجَْمَعيِنَ,
وَعَلىَ  عَليَكَْ,  لَامُ  الَسَّ ليِنَ,  المُْحَجِّ قاَئدَِ  ياَ  عَليَكَْ  لَامُ  الَسَّ  
يَّتكَِ وَأصْحَابكَِ اجَْمَعيِنَ,  آلكَِ وَأهَْلِ بيَتْكَِ وَ أزْوَاجِكَ وَعَليَ ذُرِّ
الحِِينَ,  الصَّ اللهِ  عِباَدِ  وِجَمِيعِ  سَائرِاِلْنبْيِاَءِ  وَعَليَ  عَليَكَْ  لَامَ  الَسَّ
َّا افَْضَلَ مَا جَزَى نبَيًِّا وَرَسُولً عَنْ امَُّتهِِ  جَزَاكَ اللهُ ياَ رَسُولَ اللهِ عَن
وَاكَْمَلَ  غَافلٌِ  ذكِْركَِ  عَنْ  وَغَفَلَ  ذَاكرٌِ  كُلَّمَا  عَليَكَْ  اللهُ  وَصَلَّى 
لَ  أنَْ  أشَْهَدُ  اجَْمَعيِنَ.  الخَْلْقِ  منَِ  أحََدٍ  عَلىَ  صَلَّى  مَا  وَأطَْيبََ 
دًا عَبدُْهُ وَرَسُولهُُ  إلِهََ إلَِّ الله وَحْدَهُ لَ شَريِكَ لهَُ, وَأشَْهَدُ أنََّ مُحَمَّ
أدََّيتَْ  وَ   , سَالةََ  الرِّ بلََّغْتَ  قدَْ  َّكَ  انَ وَاشَْهَدُ  خَلْقهِِ,  منِْ  وَخِيرََتهُُ 
جِهَادهِِ.  حَقَّ  اللهِ  فيِ  جَاهَدْتَ  وَ   , مَُّةَ  الْ  نصََحْتَ  وَ  الْأَمَانةََ 
الَلَّهُمَّ وَ اتَهِِ الوَْسِيلةََ وَالفَْضِيلةََ وَابعَْثهُْ مَقَامًا مَحْمُودًا الَّذِي وَعَدْتهَُ 
دٍ  ائلِوُنَ . الَلَّهُمَّ صَلِّ عَلىَ مُحَمَّ وَاتَهِِ نهَِايةََ مَاينَبْغَيِ انَْ يسَْالَهَُ السَّ
يَّتهِِ  دٍ وَ ازَْوَاجِهِ وَذُرِّ َّبيِِّ الْمُِّيِّ وَ عَليَ آلِ مُحَمَّ عَبدِْكَ وَرَسُولكَِ الن

دٍ  كَمَا صَلَّيتَْ عَلىَ ابِرَْاهِيمَ وَ عَليَ آلِ ابِرَْاهِيمَ وَ باَركِْ عَلىَ مُحَمَّ
يَّتهِِ كَمَا باَرَكْتَ عَلىَ  دٍ وَ ازَْوَاجِهِ وَذُرِّ َّبيِِّ الْمُِّيِّ وَ عَلىَ آلِ مُحَمَّ الن

َّكَ حَمِيدٌ مَجِيدٌ  ابِرَْاهِيمَ وَ عَلىَ آلِ ابِرَْاهِيمَ فىِ العَْالمَِينَ انِ

Ас-саляму гIаляйка, я Расуля-л-Лагь,
Ас-саляму гIаляйка, я Набиййа-л-Лагь,
Ас-саляму гIаляйка, я хийарата-л-Лагь,
Ас-салямугIаляйка,яхIабиба-л-Лагь,Ас-
саляму гIаляйка, я хайра халькъи-л-Лягь,
Ас-саляму гIаляйка, я назиру, Ас-саляму
гIаляйка,ябаширу,Ас-салямугIаляйка,я
тIугьру,Ас-саляму гIаляйка, ятIагьиру,
Ас-саляму гIаляйка, я набиййа-р-
рахlмати,Ас-салямугIаляйка,янабиййа-
ль-умати, Ас-саляму гIаляйка, я аба-ль-
Къасим, Ас-саляму гIаляйка, я Расуля
Рабби-ль-ГIалямин, Ас-саляму гIаляйка,
я саййида-ль-мурсалин ва хатама-н-
набиййин,Ас-салямугIаляйка,яхайра-ль-
халяикъииаджмагIин,Ас-салямугIаляйка,
я къаида-ль-мухIаджилин, Ас-саляму
гIаляйкавагIаляаликаваагьлибайтика
ваазваджикавазуриййатикаваасхIабика
аджмагIин. Ас-саляму гIаляйка ва гIаля
саири-ль-анбияи ва джамигIи гIибади-
л-Лягьи-с-салихIин. Джазака-л-Лагьу, я

Расуля-л-Лагь гIанна афдзала ма джаза
набиййанварасулян гIанумматигьи.Ва
солля-л-ЛагьугIаляйкакуллямазакарака
закирунвагъафалагIанзикрикагъафилун
афдзла ва акмала ва атIйаба ма солля
гIаляахIадинмина-ль-халькъиаджмагIин.
Ашгьаду ан ля илягьа илля-л-Лагь ва
ашгьаду аннаМухIаммадан гIабдугьу ва
Расулюгьувахийаратугьуминхалькъигьи,
ва ашгьаду аннака къад баллагъта-р-
рисалата ва аддайта-ль-аманата ва
насахIта-ль-умматаваджагьадтафи-л-
Лягьи хIакъкъа джигьадигьи.Аллагьумма
ва атигьи-ль-василята ва-ль-фадзилята
ва-бгIасгьу макъаман махIмудани-ль-
лази вагIадтагьу ва атигьи нигьайата
ма йанбагъи ан йасъалягьу-с-саилюна.
Аллагьумма солли гIаля МухIаммадин
гIабдика ва расулика-н-набиййи-ль-
уммиййи ва гIаля али МухIаммадин ва
азважигьивазурриййатигьикамасоляйта
гIаля Ибрагьима ва гIаля али Ибрагьима
ва барик гIаля МухIаммади-н-набиййи-
ль-уммиййи ва гIаля али МухIаммадин
ва азважигьи ва зурриййатигьи кама
баракта гIаля Ибрагьима ва гIала али
Ибрагьима фи-ль-гIаламина, иннака
хIамидунмажид. 

Ас-саляму аляйка, Я Аллагьдин Расул  
(векил).  Ас-саляму аляйка, я Аллагьдин 
Пайгъамбар.  Ас-саляму аляйка, я 
Халикьди хкянавайди.  Ас-саляму аляйка, 
я Аллагьдин рикI алайди.  Ас-саляму 
аляйка я Аллагьди халкьнавайбурукай 
виридалайни тамамди.  Ас-саляму 
аляйка, я Хабар гудайди.  Ас-саляму 
аляйка, я шадвилин Хабардар.  Ас-
саляму аляйка, я Михьивал.  Ас-саляму 
аляйка, я Михьивал  гвайди.  Ас-саляму 
аляйка, я Регьимлувилин Пайгъамбар.  
Ас-саляму аляйка, я умматдин 
Пайгъамбар.  Ас-саляму аляйка,я Абу-
ль-Къасым.  Ас-саляму аляйка, я вири 
дуьньяйрин Аллагьдин векил.  Ас-саляму 
аляйка, я вири пайгъамбаррин агъа ва 
пайгъамбаррин муьгьуьр.  Ас-саляму 
аляйка, я Аллагьди халкьнавайбурукай 
виридалайни хъсанди.  Ас-саляму аляйка, 
Я Суд-дувандин юкъуз нур гвайбуран 
кьилел  жедайди.  Ваз, ви багърийриз, ви 
хизандиз, папариз, аялриз, ви асгьабриз 
салам.  Салам ваз ва Аллагьдин лайихлу 
вири лукIариз.  Къуй Аллагьди вуна чаз 
авур кьван хъсанвилерай виридалайни 
лайихлу, савкьат авурай.  Къуй гьар са 
декьикьада Аллагьди Ваз Вичин регьим 

ва къудрат гурай, виридалайни хъсандиз, 
тамамдиз Вичи халкь авурбуруз гайи 
кьванбурулай артухандиз.

За тестикьзава, сад  тир Аллагьдилай 
гъейри ибадат авуниз лайихлу мад  
са шейни авач.  ГьакIни тестикьзава, 
Мухlаммад  Адан лукI, векил  ва Ада 
халкь авурбурукай хкянавайди я.  ГьакIни 
тестикьзава, я Аллагьдин Пайгъамбар, 
вуна халкьарал  Аллагьдин гаф агакьарна, 
ваз ганвай везифа кьилиз акъудна, вуна 
ви уммат дуьз рекьел  гъана ва Аллагьдин 
рекье вири четинвилериз таб гана.

Я Аллагь! Адаз виридалайни кьакьан 
дережа - Василат це, ам макьам-
аль-магьмуддив агакьара,  Вуна хиве 
кьунвайвал.  Вавай тIалабзавайда ийизвай 
кьван вири хъсан тIалабунар адаз багъиш 
ая.  Я Аллагь! Вуна Ви лукI ва Пайгъамбар 
кьакьан дережадиз хкажа,  кIелиз ва 
кхьиз тийижир Пайгъамбар-Мухlаммад, 
адан багърияр, адан папар ва аялар, 
Ибрагьим пайгъамбар, адан багърияр 
хкажайвал.  Гьакъикъатдани, Вун тариф 
авуниз лайихлуди ва Вун къуватдинни 
къудратдин сагьиб я.

Абу-Бакраз  салам гун

Пайгъамбардиз  салам гайидалай 
кьулухъ, са чипIинин эрчIи 

патахъди фена, Абу-Бакраз  салам 
гуда:

لَامُ عَليَكَِ, ياَ  يق. الَسَّ دِّ لَامُ عَليَكَْ, ياَ سَيِّدَناَ ابَاَ بكَْرٍ الصِّ الَسَّ
لَامُ عَليَكَْ ياَ صَاحِبَ رَسُولِ  خَليِفَةَ رَسُولِ اللهِ عَليَ التحّْقيِقِ, الَسَّ
لَامُ عَليَكَْ, ياَ مَنْ انَفَْقَ مَالهَُ,  اللهِ, ثاَنيِاَ اثِنْيَنِْ, اذِْ هُمَا فيِ الغَْارِ. الَسَّ
كُلَّهُ فيِ حُبِّ اللهِ وَحُبِّ رَسُولهِِ, حَتَّى تخَْلَّدَ باِلعَْباَ رَضِيَ للهُ تعََاليَ 
َّةَ مَنزْلِكََ, وَ مَسْكَنكََ,  ضَا وَجَعَلَ الجَْن عَنكَْ وَارَْضَاكَ احَْسَنَ الرِّ
لَ الخُْلفََاءِ, وَتاَجَ العُْلمََاءِ,  لَامُ عَليَكَْ, ياَ اوََّ وَ مَحَلَّكَ وَمَاْوَاكَ. الَسَّ

َّبيِِّ المُْصْطَفَى, وَرَحْمَةُ اللهِ وَ برََكَاتهُُ.  وصِهْرَ الن
«Ас-салямугIаляйка, ясаййиданаАба-

Бакрини-с-сиддикъ. Ас-саляму гIаляйка,
я халифата Расулиллягьи гlаля-т-
тахIкъикъ, Ассаляму гlаляйка я сахIиба
Расулиллягьи, сания-иснайни, из гьума
фи-ль-гъар. Ас-саляму-гIаляйка, я ман
анфакъа малягьу, куллягьу фи хIубби-
л-Лягьи ва хIубби Расулигьи, хIатта
тахалляда би-ль-гIаба. Разияллагьу
тагIаля гIанка, ва арзака ахIсана риза.

Ва джагIаля-ль-джанната манзилака, ва
масканака,вамахIаллякава-маъвака.Ас-
салямугIаляйка,яавваля-ль-хуляфаи,ва
таджаль-гIулямаи, ва-сигьра-н-набиййи-
ль-МустIафа, ва-рахIматуллагьи ва-
баракаатугь».

«Ас-саляму аляйка, я чи агъа, 
пак тир Абу Бакр! Ас-саляму аляйка 
Пайгъамбардин шаклутушир халиф! 
Ассаляму аляйка, Пайгъамбардин юлдаш, 
Савр кьветIек квайла абурукай кьвед  
лагьайди тирди.  Ас-саляму аляйка, я вичин 
мал-девлет Аллагь ва Адан Пайгъамбар 
кIанивилин рекье харж авурди.  Къуй 
валай Сад  тир Аллагь рази хьурай ва 
къуй вун Ада Вичелай рази жедайбурукай 
авурай.  Къуй Аллагьди ви эбеди эхират 
Женнетдикай авурай.  Ассаляму алайка, я 
пак тир халифрикай сад  лагьайди тирди, 
вири алимрин таж, я Пайгъамбардин 
яран буба.  Къуй Аллагьдин регьим ва 
хъсанвилер агакьрай вал».

Умараз  салам гун

Мадни эрчIи патахъди са чипIинин 
хъфейла, зияратчиди асгьаб 

Умар ибн ХатIтIабаз салам гуда:

لَامُ عَليَكَْ, ياَ ناَطِقًا  اب! الَسَّ لَامُ عَليَكَْ, ياَ عُمَرَ بنِْ خَطَّ الَسَّ
لَامُ  الَسَّ المِْحْرَابِ!  حَنفَيَِّ  ياَ  عَليَكَْ  لَامُ  الَسَّ وَابِ!  وَالصَّ باِلعَْدْلِ 
رَ الْْأَصَْناَمِ!  لَامُ عَليَكَْ, ياَ مُكَسِّ عَليَكَْ, ياَ مُظْهرَِ ديِنِ الْسِْلَامِ. الَسَّ
لَامُ عَليَكَْ, ياَ ابَاَ الفُْقَرَاءِ وَالْْأَ رَاملِِ وَالْْأَيَتْاَمِ! انَتَْ الَّذِي قاَلَ  الَسَّ
منِْ  نبَيٌِّ  كَانَ  لوَْ  لَامُ:  وَالسَّ لَاةُ  الصَّ عَليَهِْ  البْشََرِ  سَيِّدُ  حَقِّكَ  فيِ 
بعَْدِي لكََانَ عُمَر. رَضِيَ اللهُ تعََاليَ عَنكَْ وَارَْضَاكَ احَْسَنَ الرضَِا 
لَامُ عَليَكَْ,  َّةَ مَنزْلِكََ وَ مَسْكَنكََ وَمَحَلَّكَ وَمَاْوَاكَ! الَسَّ وَجَعَلَ الجَْن
َّبيِِّ المُْصْطَفَى, وَرَحْمَةُ  ياَ ثاَنيَِ الخُْلفََاءِ, وَتاَجَ العُْلمََاءِ, وَصِهْرَ الن

اللهِ وَ برََكَاتهُُ. 
«Ас-саляму гIаляйка, я ГIумар

ибн ХатIтIаб! Ас-саляму гIаляйка, я
натIикъан бил-ль-гIадли ва-с-саваб! Ас-
салямугIаляйка,яхIанафиййа-ль-михIраб!
Ассалямугlаляйка,ямузгьирадинилИслям.
Ас-салямугIаляйка,ямукассира-ль-аснам!
Ас-салямугIаляйка,яаба-ль-фукъараива-
ль-арамили ва-ль-айтам! Анта-ль-лязи
къаля фи хIакъкъика Саййидуль-башари,
гIаляйгьи саляту ва-с-салам: «Ляв кана
набиййун мин багIди ла-кяна ГIумара».
Разия-л-Лагьу гIанка, ва арзака ахIсана
риза,ваджагIаля-ль-джаннатаманзилака
вамасканака вамахIалляка вамаъвака!

Ас-саляму гIаляйка, я сания-ль-хуляфаи,
ва таджа-ль-гIулямаи, ва сигьра-н-
набиййи-ль-МустIафа,варахIматуллагьи
вабаракаатугь».

«Ас-саляму аляйка, я Умар ибн 
ХатIтIаб.  Ас-саламу алайка, я вичин 
рахунар гьахълубур, дуьзбур тирди.  Ас-
саляму аляйка я Гьанафийяль-михраб! Ас-
саляму аляйка, я Ислам диндин таблигъат 
тухвайди.  Ас-саляму аляйка,  я бутар 
чкIурайди! Ас-саляму аляйка, я дарда 
авайбурун, хендедайрин, етимрин къаюм! 
Вун вири халкьарин агъа тир Пайгъамбар 
Мугьаммада  икI лагьайбурукай я: 
«Нагагь залай кьулухъ са никай ятIани 
пайгъамбар хьунин лазимвал  авайтIа, 
ахьтин кас Умаракай жедай».  Къуй валай 
сад  тир Аллагь рази хьурай ва къуй Ада 
вун Вичелай рази жедайбурукай авурай 
ва къуй Ада ви эбеди эхират Женнетда 
авурай.  Ас-саляму аляйка, я пак тир 
халифрикай кьвед  лагьайди, вири 
алимрин таж, я Пайгъамбардин яран 
буба.  Къуй Сад  тир Аллагьдин регьим 
ва хъсанвилер агакьрай вал».

Идалай кьулухъ зияратчи элкъвена 
Пайгъамбардин  къаншарда акъвазда 
ва мадни адаз салам хгуда, нагагь са 

ни ятIани адаз Пайгъамбардиз  вичин 
патахъай салам це лагьанваз хьайитIа, адан 
тIварцIихъайни гуда.  Пайгъамбардихъ 
чин гана акъвазна, Аллагьдивай 
гунагьрилай гъил  къачун патахъай 
тIалабда, гьикI хьи, Пайгъамбардин  
патав акъвазна гъил  къачун тIалабун 
шаксуз, Аллагь Таалади кьабулзавайди я.

Мединадин машгьур зияратар

Мединада гзаф кьадар багьа ва фена 
кIанзавай чкаяр ава.  Абурукай 

виридалайни машгьурбур ибур я:
Бакъи’сурар.  Ина пуд  лагьай пак тир 

Халиф Усман  ва гзаф кьадар асгьабар, и 
жигьетдай Пайгъамбардин  ими Аббас , 
адан папар, аялар, Дагъустандинни Чечнядин 
имам Шамиль кучуднава;

Угьуд дагъ.  Ина Пайгъамбардин  
ими, Гьамза кучуднава.  Ам Угьуддин ягъ-
ягъунра шагьид  яз кьена;

Масжиду-ль-Къуба, ам Пайгъамбарди  
Мединадиз куьч жедайла, эцигай мискIин 
я.  Гьадисда лугьузва, ни михьиз жендек 
чуьхвена, экуьн кьиляй и мискIидиз атана, 
ина кьве ракаатдин суннат-капI авуртIа, 
адаз Пайгъамбардихъ  галаз санал  умра 

авур кьван суваб кхьида; 
Масжидаль-Жум’а Пайгъамбарди 

Мединадиз фидай рекье вичин сад  лагьай 
жуьмя-капI авур чкадал  хкажнавай 
мискIин.  И мискIин Масжиду-ль-
Къубадин мукьварал  ала.

Масжиду-ль-Къиблатайни капI авун 
патал  Кябедихъ элкъуьн лазим тирди 
къалурай мискIин.  Акьван чIавалди 
мусурманри Аль-Акъса мискIин галай 
патахъ элкъвена капI ийизвай.

Хандакъ тIвар  алай чка.  Инал  
Пайгъамбар  кьиле авай мусурманрин 
са гъвечIи дестедикай кичIе хьана 
душманри кьулухъди чIугунай.

Пайгъамбардиз  сагърай 
лугьун

Ватандиз хкведалди зияратчиди 
Пайгъамбардиз  сагърай лугьуз, 

чна винидихъ къалурай къайдада атана 
кIанда ва Аллагьдивай Пайгъамбардал   
гзаф сеферра мадни зиярат хъийидай 
мумкинвал  гун тIалабун лазим я.  Ада вич 
Пайгъамбардихъ  галаз Суд-дувандин 
юкъуз адан Ливау-ль-Гьамд пайдахдик 
кваз чан хкун патал.

Бакъи сурарин карта

1. Пайгъамбардин  ими ’Аббас, руш Фатимат,  
’Алидин хва Гьасан, Мугьаммад Бакир, Джа’фар-
Свадик, Гьусейнан хва Али , имам Шамил .
2. Пайгъамбардин  рушар; Рукъият, Уммуку-
ль-сум, Зайнаб .
3. Пайгъамбардин  папар; Джувайрият, Ум-
мусалямат, Джахшан руш Зайнаб, Гьузайматан 
руш Зайнаб, Савдат, Гьафсат, Сафият, Умму-
Гьабибат, ’Айшат . 
4. Харисан хва Суфьян, Джафар-Таййаран хва 
’Абдуллагь, Абу Талибан хва Укайл .
5. Имам Малик, Нафи’ .
6. Пайгъамбардин  хва Ибрагьим, Зараратан 
хва Са’ад, Хузайфатан хва Хунайс, Мас’удан 
хва ’Абдуллагь, ’Авфан хва ’Абдурагьман,      
Маз’унан хва ’Усман, Абу Вакасан хва Са’аду .
7. Угьудинни Харратдин шагьидар.
8. Пайгъамбардин  Халиф ’Усман .
9. Пайгъамбардин  никIедин диде Гьалимат .
10. Муа’зан хва Са’аду, Абу Са’ид аль-Худри, 
’Алидин диде Фатимат .
11. Пайгъамбардин  эмеяр; Сафият, ’Атикат, 
Арва .

